
საქართველოს პრემიერ მინისტრმა მამუკა ბახტაძემ ქართველ ოლიმპიელებს მთავრობის ადმინისტრაციაში უმასპინძლა.
მამუკა ბახტაძე: „თითოეული თქვენგანი საქართველოს გმირია. თქვენი შრომა ნათელი დასტურია იმისა, რომ თუ ადამიანი მოინდომებს, შედეგს აუცილებლად მიაღწევს. ეს არის ჩვენი, ქართველების ძალიან მნიშვნელოვანი ხასიათი და თქვენ ამის საუკეთესო მაგალითი ხართ. მინდა, თითოეულ თქვენგანს განსაკუთრებული მადლობა გადავუხადო. ჩვენ მედლების რაოდენობით მსოფლიოს საუკეთესო 30 ქვეყანაში შევდივართ. ეს მართლაც უნიკალური მოვლენაა და ამ ყველაფერს კიდევ უფრო განმტკიცება და გაძლიერება სჭირდება“. 
მამუკა ბახტაძემ 85 წლის იუბილე მიულოცა მსოფლიო რეკორდსმენ ნადეჟდა დვალიშვილს და აღნიშნა, რომ სწორედ ასეთი ადამიანების მხრებზე დგას საქართველოს წარმატება. 
პრემიერის თქმით, სპორტი იქნება ყველაზე დიდი პრიორიტეტი, რომლის განვითარებას მთავრობა დიდ ყურადღებას დაუთმობს. 
მამუკა ბახტაძე: ახალი სამთავრობო პროგრამის წარდგენისას ჩვენ ვთქვით, რომ მაქსიმალურ პრიორიტეტს მივანიჭებთ განათლებას. განათლება ვერასოდეს იქნება წარმატებული, თუ მას არ ახლავს სპორტული კომპონენტი. მე სპორტსმენი ვიყავი და ძალიან კარგად ვიცი, რა მნიშვნელობა აქვს სპორტს იმისთვის, რომ ადამიანს ჩამოუყალიბდეს ის ფასეულობები, რომლებიც ძალიან მნიშვნელოვანია, რათა თითოეულმა ჩვენგანმა შექმნას ძლიერი და წარმატებული საქართველო“. 
ღონისძიებას ქართველ ოლიმპიელებთან ერთად ევროპის ოლიმპიური კომიტეტების ვიცე პრეზიდენტი ნილს ნიგაარდი, საქართველოს კულტურისა და სპორტის მინისტრი მიხეილ გიორგაძე და საქართველოს ეროვნული ოლიმპიური კომიტეტის პრეზიდენტი ლერი ხაბელოვი ესწრებოდნენ. ევროპის ოლიმპიური კომიტეტების ვიცე პრეზიდენტმა მამუკა ბახტაძეს პრემიერ მინისტრის თანამდებობაზე დანიშვნა მიულოცა. ნილს ნიგაარდის შეფასებით, ძალიან მნიშვნელოვანია, რომ ისეთ შესანიშნავ სპორტულ ქვეყანას, როგორიც საქართველოა, ასეთი ახალგაზრდა და სპორტული სულისკვეთების მქონე პრემიერ მინისტრი ჰყავს. (IPN)

დისკუსიების საფუძველზე შემუშვებულ პროექტს საქართველოს პრემიერ მინისტრ უახლოეს დღეებში წარმოადგენს. „კურიერის“ ინფორმაციით, მმართველ გუნდში აცხადებენ, რომ პრინციპულ თემებზე შეთანხმება უკვე მიღწეულია და არ არის გამორიცხული, კონსულტაციების მორიგი რაუნდი საჭიროც აღარ იყოს. ამ დროისთვის არსებული ინფორმაციით, უკვე მიღებულია გადაწყვეტილება, რომ დარჩება 11 უწყება. კონკრეტული გვარები - ვინ დატოვებს მინისტრის თანამდებობას - ჯერ ისევ უცნობია.
ირაკლი კობახიძე: ჯერ-ჯერობით, გვქონდა საუბარი რეორგანიზაციაზე. ამაზე გრძელდება მსჯელობა. უახლოეს დღეებში წარმოადგენს უკვე ამ დისკუსიების საფუძველზე პრემიერ მინისტრი რეორგანიზაციის ასე ვთქვათ ვარიანტს და ამას ეყრება კენჭი საქართველოს პარლამენტში. ამის შემდეგ უკვე გაგრძელდება დისკუსია მთავრობის პერსონალურ შემადგენლობასთან დაკავშირებით. პრინციპულ საკითხებზე არის თანხმობა გუნდში. 
მამუკა მდინარაძე: მე ვფიქრობ, რომ ჩვენ ფინალში გავედით, დასკვნით ეტაპზე გავედით ამ კონსულტაციების და საბოლოოდ, ვფიქრობ, რომ შევჯერდებით 11 სამინისტროზე. ყველაზე რაციონალურ და შედეგთან მიმართებაში პოზიტიური და საზოგადოების ყველა წევრს გამოადგება საბოლოო ჯამში, ჩემი აზრით, ის, რომ პრემიერი ბახტაძე თითოეულ გადაწყვეტილებას ათანხმებს გუნდთან დეტალურად. როდესაც მან წარმოადგინა თავის ხედვა, ვერ გეტყვით, რომ რაღც რადიკალურად შეიცვალა, მაგრამ ყველა დეტალთან მიმართებაში მან გადაწყვეტილება მიიღო გუნდთან ერთად და ეს არის ძალიან კარგი.
ირაკლი სესიაშვილი: ჩვენ ხელისულება ჩავიბარეთ 18 სამინისტროთი. ზოგიერთი სამინისტრო ან სახელმწიფო მინისტრი, პირდაპირ დავარქვათ, შექმნილი იყო თავის დროზე კონკრეტული პერსონალიებისთვის. მე პირადად ვიყავი ორი-სამი დღის განმავლობაში ამ პროექტების განხილვის თანამონაწილე. მინდა გითხრათ, რომ სრულად ვუჭერ მხარს, თუმცა ეს არის, ასევე ვთქვათ,  დასაწყისი, იმიტომ რომ ჩვენ ფუნქციურად უნდა გადავანაწილოთ სამინისტროები და არა ხელოვნურად შევაერთოთ. მე პირადად ამ პროექტს მხარს ვუჭერ. აზრთა სხვადასხვაობა არის ბუნებრივი მოვლენა, ეს არავის არ უკვირს, მითუმეტეს „ქართულ ოცნებაში“, რადგან ჩვენ არ ვართ ზომბირებული პოლიტიკის გამტარებლები.
კახა კუჭავა: გაგრძელდა მსჯელობა, რაც ბოლო 2-3 დღის განმავლობაში გრძელდება. ეს არის სტრუქტურულ ცვლილებებთან დაკავშირებით. მას შემდეგ, რაც მთლიანად ჩამოვყალიბდებით სტრუქტურულ ცვლილებებზე და ფაქტიურად უკვე ბოლოში ვართ გასული, მერე დავიწყებთ უკვე მსჯელობას კონკრეტულ პერსონალიებზე. ჯერ-ჯერობით არცერთის გვარი არ გაჟღერებულა არც როგორც ძველი, არც ახალი სახეები. ამაზე საუბარი უბრალოდ არ ყოფილა. ახალი სახეები რა თქმა უნდა, გაგვიხარდება, მაგრამ  ამაზე საუბარი არ ყოფილა, ძველს ვუჭერთ მხარს თუ ახალს.“
გავრცელდა ინფორმაცია, რომ თეა წულუკიანის პირველი მოადგილე ალექსანდრე ბარამიძე თანამდებობიდან გადადგა. იუსტიციის სამინისტროში აცხადებენ, რომ მთავრობის დამტკიცების შემდეგ ალექსანდრე ბარამიძე მინისტრთან შეთანხმებით მოადგილედ აღარ დაინიშნა. სხვა განმარტებები უწყებაში ამ დროისთვის არ გაკეთებულა. იუსტიციის მინისტრის პირველი მოადგილე ახლა მიხეილ სარჯველაძეა.
„იმედის კვირა“: პროვოკაციული სვლა იმის ხაზგასასმელად, რომ ენმ პოლიტიკურ მოედანზე ისევ ქმნის ამინდს, - ასეთი შთაბეჭდილება დარჩა საზოგადოების დიდ ნაწილს პარლამენტში სააკაშვილის თანაგუნდელის ხმამაღალი ემოციური განცხადებების მოსმენის შემდეგ. ნიკა მელიას შს მინისტრის ტრიბუნასთან მიჭრა და პოლიციელების ფოტოების გადაცემის პროცესი პოლიტიკურ პერფორმანსად შეფასდა. ოპოზიციის მხრიდან სახელისუფლებო გუნდის მიმართ დასმული შეკითხვები ცალსახად მიანიშნებს იმაზე, რომ მელიას კონფლიქტის სურვილი აქვს. პროვოკაციულ ნაბიჯს განვითარება არ მოჰყოლია. მელიამ კვირიკაშვილთან დაპირისპირების სცენარით იხელმძღვანელა იმ იმედით, რომ ნერვები გახარიასაც უმტყუნებდა და შს მინისტრი სახეს დაკარგავდა. 
პოლიტიკური წარმოდგენა ნიკა მელიას მონაწილეობით ამჯერადაც პარლამენტში მინისტრობის კანდიდატების მოსმენის დროს და ფრაქციის სხდომაზე დაიწყო. ახლა უკვე პირადი ამბის გარკვევის მიზნით. მელია ტრადიციულად მომზადებული იყო, ჰქონდა საკუთარი დღის წესრიგი, საგანგებოდ დაბეჭდილი ფოტოები და სია იმ მაღალჩინოსნების, რომლებიც აქციაზე მის დაკავებაში უშუალოდ მონაწილეობდნენ. როცა მელია მიხვდა, რომ პირადი მიკროფონით პრეტენზიების ადრესატს ხმას ვერ გააგონებდა, ადგა და სამთავრობო ტრიბუნასთან მივიდა გახარიას მოთმინების გამოსაცდელად. ვიდრე მელია გახარიას თითს უქნევდა, ხმამაღლა საუბრობდა და მუქარით მოუწოდებდა პასუხისმგებლობის აღებას, მინისტრობის სხვა კანდიდატები ოპოზიციონერი პოლიტიკოსის შოუს დასრულებას უკვე მეორედ ელოდნენ. ბახტაძის კაბინეტის წევრებს არც სხდომის დატოვება მოუწიათ დ არც დაპირისპირებულ მხარეებს შორის ჩადგომა ან გაშველება. სხდომა არ ჩაშლილა, მელიას ბოლომდე მოუსმინეს. მეორე წრეზე წასული ენმ-ს ლიდერისთვის პოლიტიკური დღის წესრიგის შეცვლის მცდელობა ისეთი წარმატებული არ აღმოჩნდა, როგორიც 182 დღის წინანდელი. ბოლო წარმოდგენა ჩავარდა. ამჯერად მელიამ მხოლოდ „მადლობა“ მიიღო გახარიასგან „ემოციური და შთამბეჭდავი პერფორმანსისთვის“.
მელიას პასუხს „იმედის კვირა“ რამდენიმე დღე ელოდა. ენმ-ს ლიდერმა ინტერვიუზე უარი თქვა, მაგრამ სატელევიზიო არქივი ინახავს ყველა იმ აქტივობას, რომლებსაც ენმ ბოლო თვეების განმავლობაში საქართველოს სხვადასხვა თვითმმართველ ქალაქში ორგანიზებას უწევს. აპროტესტებენ ძალადობას, საუბრობენ ზეწოლაზე და ითხოვენ სამართლიანობას. სტილი ყველგან დაცულია, მიზანი - უცვლელი, პოლიტიკური ტემპერატურის აწევა. ტენდენცია მალე შეიძლება იქამდე მივიდეს, რომ ეს პოლიტიკური პარტია ქვეყანაში ხელოვნურად შექმნილ კრიზისებშიც დაადანაშაულონ. პირველი იყო ბორჯომი, ბოლოს ოზურგეთი, რამდენიმე დღის წინ -  მარნეული.
პოლიტიკური ექსტრემისტობა - ამ ტერმინით აფასებს მმართველი პარტიის წევრი ენმ-ს ახლანდელ მდგომარეობას და მცდელობას, მოახდინოს სახელმწიფო ინსტიტუტების დისკრედიტაცია.
ზვიად ძიძიგური: ნიკანორ მელია, რომელიც გახლავთ ახალგაზრდა დეპუტატი, არაფერს არ აკეთებს თვითონ თავისით. ეს ყველაფერი, რაც ხორციელდება მისი ხელით, ესაა მიხეილ სააკაშვილის მიერ დაგეგმილი. სააკაშვილს მიაჩნია, რომ ერთადერთი გზა, რომელ შემთხვევაშიც მას აქვს ელემენტარული შანსი, რომ ისევ ხელისუფლებაში დაბრუნდეს ან სახელისუფლებო თამაშებში მიიღოს მონაწილეობა, ეს არის ამღვრეული სიტუაცია, რაც შეიძლება მეტი დესტაბილიზაცია ქვეყანაში. ის, რომ შენ ხელებს იქნევ, იგინები, აქტიურობ ცუდად, ხარ ექსტრემისტი, ამ  სიტყვის ცუდი გაგებით. ეს ხალხში პოპულარობას ვერ მოგიტანს დღეს.“ 
ხელისუფლების დასუსტების ნაციონალური გეგმა, ზვიად ძიძიგურის აზრით, განწირულია. მმართველ პარტიაში მიაჩნიათ, რომ სააკაშვილის პარტიას დღეს არც საკუთარი ადგილი აქვს, არც როლი და არც ფუნქცია. 
ზვიად ძიძიგური: სახეზეა დეკვალიფიკაცია სრული მიხეილ სააკაშვილის. ეს არის უკვე მარგინალური ქმედებები და მარგინალიზაციისკენ მიდის მათი პარტიაც, პოლიტიკაც, საქმეც, ყველაფერი და ეს არის შოუები მარგინალური ელემენტებით.“
დესტრუქციად და პიარ-სვლად აღიქვა საზოგადოებამ ენმ-ს ჩართვა რუსთაველზე გამართულ დემონსტრაციებში, სადაც შვილმკვდარი მამა უსამართლობას აპროტესტებდა. 
ვახტანგ ძაბირაძე: ის, რომ ოპოზიციური პარტია ცდილობს, რაღაც პრობლემები თავის სასარგებლოდ გამოიყენოს, ბუნებრივია სრულიად, მაგრამ ის, რაც შეიძლება, სხვა პოლიტიკური წარსულის ჯგუფისთვის მომგებიანი იყოს, ამ შემთხვევაში - აგრესიულობა, ენმ-სთვის არის წამგებიანი. იმ 9 წელს კი არ ვიხსენებთ, იმას ვცდილობთ, მომავალი 9 წელი არ განმეორდეს ისეთივე, ამიტომაც ის, რაც მოხდა ამ აქციაზე, სრულიად ბუნებრივი იყო. 
ლევან კახიშვილი: დემონსტრაცია, რომელიც მიძღვნილია უსამართლობისადმი კონკრეტულ შემთხვევაზე, კონკრეტული მკვლელობის საქმეზე, არ შეიძლება, დემონსტრანტებმა ითხოვონ მთავრობის გადაყენება სრული შემადგენლობით, რადგან ამით ეს პრობლემა არ მოგვარდება. პრობლემა უნდა მოგვარდეს იმით, რომ სასამართლო უნდა გახდეს დამოუკიდებელი, გამოძიება წარიმართოს სწორად და ა.შ, ანუ უფრო მნიშვნელოვანია ინსტიტუტებზე აქცენტი, გადაწყვეტილების მიღების პროცესზე აქცენტი და არა იმაზე, კონკრეტულად, ვინ იღებს ამ გადაწყვეტილებას.“
ენმ-ს წევრების მიერ დაშვებული შეცდომები ანალიტიკოსებს იმის თქმის საფუძველს აძლევს, რომ ოპოზიციური პარტია პოლიტიკური წარსულის გადაფასებას და ანალიზს ვერ ახერხებს. ისინი არც პოლიტიკური იმიჯის შეცვლაზე ფიქრობენ და არც ტაქტიკის, ამიტომ ანალიტიკოსების მთავარი რეკომენდაცია აგრესიული პოლიტიკის შეცვლაა.
ვახტანგ ძაბირაძე: ისინი დარჩნენ ისეთივე აგრესიულ მოთამაშეებად ოპოზიციაში, როგორიც იყვნენ ხელისუფლებაში. ჩემი აზრით, რებრენდიგი სწორედ ის იქნებოდა, თუ ენმ სახეს შეიცვლიდა და აგრესიული ტონიდან გადავიდოდა უფრო აკადემიურ თუ ნორმალურ ტონზე.“ 
კრიტიკის მიუხედავად ენმ პოლიტიკურ საქმიანობას ისევ ძველი მეთოდებით აგრძელებს. პროტესტის ფორმა უკვე დაანონსებულია, შიმშილობა და პერფორმანსები არჩევნებამდე ყველა ქალაქში იქნება.“

გ. გაბუნია: „პ.ს.“-ის ფორმატი ამას არ ითვალისწინებს, მაგრამ ახლა სტუდიაში სტუმარი გვეყოლება. წარდგენა ამ ადამიანს არ სჭირდება. წლების განმავლობაში ეს ადამიანი ბიძინა ივანიშვილის აქტიური მხარდამჭერი იყო და მასთან პირადი ურთიერთობაც აკავშირებს, მაგრამ დღეს ამ ურთიერთობაში ბზარი გაჩნდა და ეს ადამიანი თვითონ მოვიდა რუსთავი2-ში. 
როდესაც ვამზადებდით სიუჟეტს თქვენს შესახებ, მოითხოვეთ, რომ უნდა მოსულიყავით ამ შენობაში, უნდა ყოფილიყავით პირდაპირ ეთერში და ამ ინტერვიუს წარმმართველი უნდა ვყოფილიყავი მე. რატომ? 
გიორგი შენგელაია: მე დიდი ხანია, გამიჩნდა სკეფსისი ამ „ოცნების“ მიმართ და პირადად ბიძინა ივანიშვილის მიმართ. დიდხანს ვფიქრობდი, როდის გადავდგა ეს ნაბიჯი და მოვედი თქვენთან. ხაზს ვუსვამ, რომ მე აღარ ვარ „ოცნების“ გულშემატკივარი, გამიგეთ?
-სიმბოლური ნაბიჯია თქვენი აქ მოსვლა.
-რასაკვირველია. ამას ახლავს რაღაც ვიშვიში და ფიშფიში, რომ ნაციონალებთან გადახვედი და ა.შ.
-თქვენ ბევრი ადამიანი გისაყვედურებდათ ამის გამო.
-ეგ არის სისულელე. მე არასოდეს არ ვყოფილვარ ნაცმოძრაობის სახე და ახლაც იმალება სადღაც სააკაშვილი, ყველამ იცის ჩემი დამოკიდებულება, მე სააკაშვილს ვადარებ მუსოლინის. აქ არის საინტერესო სურათი - როდესაც მუსოლინი დაიჭირეს და დახვრიტეს, იტალიელმა ხალხმა მოითხოვეს მისი თავდაყირა ჩამოკიდება და თავის საყვარელის, ვიღაცა პეტაჩი, მილანის მოედანზე ფეხებით დაკიდეს. მთელი იტალია მიდიოდა და აფურთხებდა მას.
-თქვენს ამას უსურვებთ სააკაშვილს თუ ამბობთ, რომ ამის ღირსია სააკაშვილი?
-მე ასე ვუყურებ სააკაშვილს. ეგ ჩამოვა თუ არა, არ ვიცი, მაგრამ საერთოდ, ობრაზნო, ჩემთვის ეს არის სააკაშვილი. მე სრულებით არ ვაიგივებ თქვენთან, რადგან ვიცი, რომ სასამართლოში გაქვთ საქმე და თქვენ მოიგებთ და იქნებით დამოუკიდებელი ტელევიზია. რაც მთავარია, მე მაკმაყოფილებს თქვენი დონე, ტექნიკური და ინტელექტუალური, ამიტომ მე ახლა უფრო ხშირად გამოვალ თქვენთან.
-მე ეს მხოლოდ მახარებს. მოდით, ვნახოთ, რას ფიქრობთ ივანიშვილზე. ვნახოთ სიუჟეტი -
გიორგი შენგელაია: მე მომიხსნეს სტიპენდია.
-ვინ გითხრათ ეს?
-დამირეკა ჩხეტიანმა.“
ეს გასული კვირის ერთ-ერთი ხმაურიანი თემა იყო - რატომ დააყენა ივანიშვილის ფონდმა კითხვის ნიშნის ქვეშ გამოჩენილი ქართველი რეჟისორის, გიორგი შენგელაიასთვის სტიპენდიის გაგრძელების საკითხი.
გიორგი შენგელაია: ბიძინა არის გაუნათლებელი კაცი. მე მასთან 1-2 ჯერ ვყოფილვარ და ბოლოს წამოვედი ისე, რომ ვეჩხუბე. ეს ამბები არაფერი დაწყებული არ იყო. ვეჩხუბე - შენ ძმაო, წიგნი არ წაგიკითხია და რას მელაპარაკები საერთოდ.“
რეჟისორი ყვება, რომ ამ ეთერიდან მეორე დღეს „ქართუდან“ დაურეკეს და უთხრეს, რომ ფინანსური დახმარება შეუწყდებოდა. ამბის გახმაურების შემდეგ სიტყვები უკან წაიღო, ყოველ შემთხვევაში ბენეფიციართან გაფორმებული 1-წლიანი ვადის ამოწურვამდე.
გიორგი შენგელაია:  შეეშინდათ. ჩემი ეშინიათ, გაიგეთ?“
თავად რეჟისორს ამ გადაწყვეტილების არ შეშინებია, მიუხედავად იმისა, რომ დაფინანსებას „ქართუსგან“ 10 წელზე მეტია, იღებს და სხვა ასობით ხელოვანის მაგავსად ეს მისი შემოსავლის ძირითადი წყაროა.
გიორგი შენგელაია:  სირცხვილი მაგათ, ჯერ რომ მომხსნეს და მერე აღმადგინეს. ერთი წამი არ გამჭირვებია, რადგან მთელი დიღომი დამიდგა ფეხზე, ეს არის სოფელი, იმდენი საჭმელი მოიტანეს, რომ აღარ მეტეოდა ხალადილნიკში. პაზორნი ხალხია ეგენი. არ მინდა რა. მაინც რაღაცა გააკეთა საქართველოსთვის მაგ კაცმა. საქართველო დაეცა, ეგეთი ხალხი, რომ  ცხოვრობს აქ. ეგეთი კაცები ... შე ჩემის...გინება არ შეიძლება არა? არც მოწევა? ... შე კაი ადამიანო, კაცმა გააკეთა „ალავერდობა“, „ფიროსმანი“, „ხარება და გოგია“, „სიყვარული ყველას უნდა“. შენ ვინ ხარ ვაფშე? რატომ მხსნი? საერთოდ არ ვუყვარ მაგას, მაგას უყვარს დიშოვი კომედიები. იმდენად არ ვუყვარ მე, რომ ჩემს ძმას დაუნიშნა 5 000 და მე დამინიშნა 3 000. ეს ელემენტარულ ეთიკაში ეშლება. შეიძლება, ორი ძმა არის და ესეთი რამ გააკეთო?“
რუსთაველის პრემიის ლაურეატი 81 წლის რეჟისორი რუსთავი2-ში თავის სტიპენდიაზე სასაუბროდ მართლაც არ მოსულა. მან სხვა განაცხადი დააანონსა.
გიორგი შენგელაია:  იმდენად ჩამოქცეულია სახელმწიფო შიგნით, ეს სტრქუტურები, რომ ეხლა მხოლოდ ხალხის ძალისხმევით შეიძლება აქ რაღაცის შეცვლა და რაღაცა ახალის მოტანა.“
ამ რწმენამ აიძულა გიორგი შენგელაია, რუსთაველის გამზირზე ბოლო დროს გამართულ მრავალათასიან აქციას შეერთებოდა. ის იყო არა მარტო სარალიძეებისა და მაჩალიკაშვილების დარდის მოზიარე. მისი გეგმები კონკრეტული დანაშაულების გამოძიებაზე შორს მიდის.
გიორგი შენგელაია:  ნახეთ, რამდენი ახალგაზრდობა იყო? ადამიანი ისე არის მოწყობილი, რომ სიცრუეს, დამცირებას იმ წუთში რეაქციას აძლევს და ეს იყო დამცირება ჩვენი ახალგაზრდობის და ყველასი. როდესაც მთავრობა არ ასრულებს თავის მოვალეობას, ხალხს შეუძლია, გამოვიდეს ქუჩაში და ის გადააყენოს. ძალიან ცუდი მთავრობაა და ძალიან ცუდია, რომ ერთი კაცი მართავს ყველაფერს. ეს არაფორმალური მმართველობა, რა არის ეს? მე ვარ დამცირებული. უსწავლელი კაცია აბსოლიტურად.“
გიორგი შენგელაია საკუთარი ფილმის რეტროსპექტივასავით იხსენებს, როგორი აქტიური იყო ქვეყნის განვითარების ყველა ეტაპზე,  დღეს კი აღიარებს, რომ ყველა ეტაპზე მოტყუებული დარჩა. მათ შორის ბოლო ფავორიტისგანაც. ბიძინა ივანიშვილის ინტელექტუალურ უმწეობაზე ეჭვი პირველად მაშინ მიიტანა, როდესაც საჩუქარი მიართვა - წიგნი სახელწოდებით „ამერიკული კონსერვატიზმის ისტორია“.
გიორგი შენგელაია: ვაძლევ ამ წიგნს - „ბიძინა, გამოგადგებათ ეს, რომ სახელმწიფო კარგად მოაწყოთ“ და დადო თაროზე და მეუბნება, ჩემი ცოლი ამერიკაშია, ახლა ჩამოვა და წამიკითხავსო, წაიკითხავს და მომიყვებაო, მოკლე შინაარსსო.“
როდესაც ივანიშვილმა შენგელაიას ვარსკვლავი პირდაპირი მნიშვნელობით საკუთარი ხელით გაუხსნა, მათ შორის ბზარები უკვე გაჩენილი იყო. უსიამოვნება რამდენიმე წლის წინ დაიწყო - რეჟისორმა ყოფილ პრემიერს საკუთარი ცოდნის და გამოცდილების გამოყენება შესთავაზა და კინოსტუდია „ქართული ფილმის“ დირექტორის პოსტი სთხოვა.
გიორგი შენგელაია: აიღო ტელეფონი ქუმსიშვილს დაურეკა, რომ ხვალვე დანიშნე გიორგი შენგელაიაო. მერე მოტრიალდა, ისეთი ხიტრი იმერელია, ყველაფერს მოგატყუებს რა, მერე მეუბნება, ბატონო გიორგი, თქვენ არ წახვიდეთ ქუმსიშვილთან, ნიკუშა წავიდესო.
-თქვენი თანდასწრებით დაურეკა ქუმსიშვილს და უთხრა, დირექტორად ვნიშნავო?
-ხო, უთხრა, დანიშნე დირექტორადო. მეორე დღეს ნიკუშა მივიდა ქუმსიშვილთან და ის რას ეუბნება, იცით? ესეთი უცნაური ზარი არ მიმიღიაო - ბიძინამ მითხრაო, დანიშნე გიორგი შენგელაია ერთი დღითო.
-თქვენ ხომ ესწრებოდით ამ საუბარს?
-კი. ერთი ხომ დაურეკა და უთხრა, რომ გიორგი შენგელაია დანიშნეო, მე რომ გამოვედი იქიდან, კიდევ დაურეკია და უთქვამს, რომ დანიშნე ერთი დღითო. ეგეთი ვირეშმაკობა გინახია, რომ ხელმძღვანელი ერთ ტრუბკაში რეკავს - ერთს ლაპარაკობს, მეორე ტრუბკაში რეკავს - მეორეს ლაპარაკობს.“
შენგელაია არ მალავს, რომ მისი უკმაყოფილების მიზეზი პირადი წყენაა, მაგრამ მთავარი პრობლემები მისთვის საზოგადოა, სახელმწიფოებრივი და ფუნდამენტური.
გიორგი შენგელაია: პარლამენტი არის თავიდან ბოლომდე დამპალი. როდესაც იყო არჩევნები ამ პარლამენტის, ნახევარი ადგილები გაიყიდა.“
გასულ არჩევნებში გურჯაანში მაჟორიტარად შენგელაიამ საინიციატივო ჯგუფთან ერთად „ქართულ ოცნებას“ თავისი კანდიდატი - ელგუჯა გიორგაძე შესთავაზა, მაგრამ მმართველ პარტიას სხვა გეგმა აღმოაჩნდა. მათ დავით სონღულაშვილი დაასახელეს.
გიორგი შენგელაია: გინახიათ ვინმე გამოსული ტრიბუნაზე ვინმე სონღულაშვილი?
-არ მახსენდება.
-ტყულად ზის იქ. იყიდა ადგილი და ზის.“
რამდენიმე წლის წინ „ქართული ოცნების ქომაგი“ ახლა მმართველ ძალას საპარლამენტო ადგილებით ვაჭრობაში ადანაშაულებს და ასახელებს დეპუტატის მანდატის ტარიფს პოლიტიკის შავ ბაზარზე.
გიორგი შენგელაია: სტავკასაც გეტყვი - მილიონ-ნახევარი იყო სტავკა.“
გიორგი შენგელაია აღიარებს, რომ საპარლამენტო ადგილების ყიდვა-გაყიდვის დამადასტურებელი რაიმე საბუთი არ გააჩნია და სწორდ ამიტომ აპირებს, ხალხმრავალი აქციებით მოითხოვოს არჩევნების საქმის გამოძიება.“
გიორგი შენგელაია: მე იმას ვერ დავამტკიცებ, რომ ჩაიდო მანქანაში და სახლში წაიღო ფული. რა არის, ვერ გავიგე ტო, გძინავთ ამ ქართველებს? არის მექანიზმები. კარგ გამოძიებას შეუძლია, დაადგინოს ხმის დათვლა და რაღაცეები, სად იყო პადდელკები... როდისმე გინახია, რომ მაგისთანა რამეზე გაამახვილა...სამეგრელოში ხდებოდა, იმაში ხდებოდა, ახლაც ხდება და მოხდება კიდევ, თუ არ გაიღვიძებთ.“
საკუთარი ფავორიტის მხარდასაჭერად ადგილობრივი არჩევნების კამპანიაში პირადადაც ჩართული იყო და მტკიცებით ფორმაში ყვება, რომ ამომრჩეველთა ხმები კაპიკებში გაიყიდა.
გიორგი შენგელაია:  შენ რა კაცი ხარ? 3 ლარს აძლევ კაცს, რომ ხმა მოგცეს, შენ ხომ აჩმორებ იმას სამუდამოდ? ნახევარი გურჯაანი დააჩმორეს რა.“
შენგელაია თავისი მხატვრული ფილმის, „ალავერდობის“ გადაღებიდან ნახევარი საუკუნის შემდეგ გონებაში ახალ, ამჯერად დოკუმენტური „ალავერდობის“ კადრირებას აწყობს. თუ პირველ შემთხვევაში დრამატურგიის კანონით იხელმძღვანელა, ამჯერად მიზანსცენას ისტორიული სამართლიანობის თუ კანონზომიერების მიხედვით დგამს და ფინალიც ზუსტად იცის, როგორც უკვე ნანახი კინო.
გიორგი შენგელაია:  მე მიმაჩნია, რომ ეს მიტინგები უნდა განახლდეს. აუცილებლად უნდა განახლდეს. მოკლედ, არ ვარგანან. უნდა მივიდეთ მიტინგზე და უნდა დავითხოვოთ რა. მე გეუბნები, რომ ეხლა ეს მოხერხდება.
------------------------------------------------------
საუბარი ისევ სტუდიაში გაგრძელდა - 
-თქვენ ამბობთ, რომ ახლა მთავრობის და ხელისუფლების გადაყენება მოხერხდება და უნდა გავიდეთ მიტინგზე და გადავაყენოთ ხელისუფლება. რატომ თვლით, რომ ასე სასწრაფოდ უნდა მოხდეს ეს და მეორე, როდესაც ამბობთ, რომ ადგილები იყიდება, როდესაც არჩევნები იმართება, გაყალბებებია ტოტალური, ამბობთ, რომ აზრი აღარ აქვს არჩევნებამდე დაცდას და არჩევნების გზით შანსი აღარ გვაქვს ხელისუფლების შეცვლის?
გიორგი შენგელაია: ისეთი ხელისუფლება გვაქვს, რომ რიგგარეშე არჩევნები უნდა ჩავატაროთ. საქმე იმაშია, რომ არის ხალხი, მთელი არასამთავრობო სპექტრი, არც ფულს იპარავენ, განათლებული ხალხია, რას ჩააცივდა ამ თავის ნაცნობ-ნათესავებს? მარტო ეს ერთი ფაქტი, რომ გადახდილია ფული პარლამენტის ერთი წევრის მანდატში, უზარმაზარი თანხა. მაგან შექმნა ასეთი ტროიკა, თვითონ დაიმალა მაგ არჩევნებზე, ეს იყო კალაძე, კობახიძე და კვირიკაშვილი, ეგენი წყვიტავდნენ. მე მათ მივწერე ჩემი წინადადებები - იგივე გიორგაძე გურჯაანში და ვიღაც კიდევ აქ თბილისში. გამოცხადებული იყო, რომ გაესაუბრებიან. არც კი გამოიძახეს.
-არც კი დაინტერესდნენ?
-არა. მე იცი, როგორ მივაწექი? კალაძეს ვურეკავ, კალაძე მეუბნება ბ-ნო გიორგი სუკი გვაძლევს ცნობას, რომ ეს თქვენი გიორგაძე ბურჯანაძესთან არის პარტიაშიო. მე წავედი ნინო ბურჯანაძესთან, კამერა წავიღე, ეს ელგუჯაც წავიყვანე და ნინოს ვეუბნები, რომ ამას იცნობთ? საერთოდ თვალით არ მინახიაო.
-რატომ იყავით თქვენ დაინტერესებული, რომ ელგუჯა გიორგაძე ყოფილიყო დეპუტატი?
-იმიტომ, რომ კაცია, მთელი გურჯაანი იცნობს და მთელ გურჯაანს უყვარს. ეგ არი ყოფილი მეურნეობის დირექტორი, ნუშით დაიწყო, ვენახს სხლავდა, კაცია, რომელიც საქმეს სჭირდება. არაფერი სხვა ინტერესი. მიქეიფია მასთან, კარგი ვაჟკაცი და მონადირეა. აი იმიტომ ვიყავი დაინტერესებული და გაიყვანეს, ნახეთ, როლიკები გავაკეთე იმ სონღულაშვილზე და ვაჩვენე მაგათი ოჯახის რეესტრის ჩამონათვალები.
-ეს ხომ დანაშაული არ არის, რომ მას აქვს ქონება?
-რამდენი, იცით? მამამისი იყო კახეთის გუბერნატორი მედიკო მეზვრიშვილის დროს, ნაყიდი აქვს 1 500 გექტარი, ნახევარი ლაგოდეხის ნაკრძალი იმ დროს, პირდაპირ რეესტრშია მოცემული.
-ელგუჯა გიორგაძეს არ აქვს ქონება?
-არა კაცო, ერთი 050 აქვს მინდორზე პატარა ვენახი. მეც მქონდა, სხვათაშორის.
-როდესაც საუბრობთ ამ ფაქტებზე, ჩნდება კითხვა - რომ თქვენ სინამდვილეში არა იმდენად ქვეყანაში მიმდინარე პროცესები, რამდენადაც პირადი წყენა გამოძრავებთ, როდესაც ახლა გამოდიხართ ხელისუფლების და პირადად ივანიშვილის წინააღმდეგ, როდესაც არ გაგიწიეს ანგარიში გიორგაძის კანდიდატურის დროს, როდესაც ასე მოგექცნენ კინოცენტრის დირექტორის დანიშვნის შემთხვევაში.
-აქედან გროვდება ის, რომ ნეგატიურად ჩანს ქვეყანა.
-თქვენთვის ეს კონკრეტული ფაქტები მეტყველებს იმაზე, რა ხდება მთლიანად ქვეყანაში?
-მე ახლა გამოვდივარ, რომ მთლიანად უნდა შეიცვალოს ეს ყველაფერი. ცალ-ცალკე ფაქტებს ეგენი არ იკვლევენ. მაგათ ხელშია ყველაფერი. ერთადერთი საშუალებაა, რომ ხალხმა ჩამოაგდოს ის.
-რატომ თვლით, რომ ახლა ეს მოხერხდება? მანამდე ეს შეუძლებელი იქნებოდა?
-ყველა დროს შეუძლია გადააყენოს. წაიკითხეთ დეკლარაცია პრავ ჩელავეკა, წერია პირდაპირ, რომ ხალხი ქირაობს მთავრობას თავისი კეთილდღეობის მოსაპოვებლად.
-ხალხში ხედავთ ამ მუხტს, რომ ისინი შეიკრიბებიან და აქვთ შინაგანი...?
-უკვე ვნახეთ. ძირითადად ახალგაზრდები არიან. ეს გაუფუჭებელი ხალხია, საღი ფიზიკურადაც, მორალურადაც და ეგენი წააქცევენ მაგას.
-და რომლებიც ხაზს უსვამენ, რომ პოლიტიკური ნიშნით არ გამოდიან მიტინგზე.
-ეს ეთიკა არ არის პოლიტიკის ნაწილი? რომ დაამცირეს რა გვარია მამა? ზაზა სარალიძე, ერთ კაცს რომ გაუკეთებენ, მთელ ერს ეხება და მთელ ქვეყანას. ამერიკაში ეგრეა, ერთი კაცი დაამცირეს, გამოდის მთელი ამერიკა ქუჩაში. ეგ მარტო მანდ არ არის, ეგ არის სახარებაში თუ გახსოვთ არაკი, როდესაც ერთ კაცს ერთი ცხვარი დაეკარგა, დაანება მთელ ფარას თავი და ეძება, ეძება და იპოვა და ისე გაიხარა, რომ მეტი არ შეიძლება. ეს არის  ქრისტიანული მორალის საფუძველი, რომ ერთი ადამიანი უდრის მთელს მსოფლიოს და შენ ამ კაცს აყენებ შეურაცხყოფას, დანარჩენები უნდა გამოვიდნენ და დაუჭირონ და ესე მოხდა ჩვენთან და კარგია, რომ მოხდა. ე.ი. მომზადებულია საფუძველი.
-ამბობთ, რომ აქციები უნდა გაგრძელდეს. თუ აქციები განახლდება, თქვენ გიხილავთ ისევ იქ?
-აუცილებლად. მე უკვე გამოვალ. მე ვუყურებდი, ვერკვეოდი რაღაცეებში. მე გამოვალ არასამთავრობოებთან ერთად. მე ვაკეთებ ფსონს არასამთავრობოებზე, რომლებიც კარგი იურისტებიც არიან და მე სხვა ძალას ვერ ვხედავ, სხვა პარტიულ ძალებს ვერ ვხედავ. ხალხი და არასამთავრობოები, ბავშვები და .... რატომ იცით? ძაან სუფთები არიან. გაგახსენებთ არაკს სახარებიდან, როდესაც ქრისტე ქადაგებდა რაღაცას და ბავშვები მოვიდნენ და მისმა მოწაფეებმა უთხრეს, რომ თქვენ აქ არ მოხვიდეთ, თქვენ ვერ გაიგებთ,  ეს რას ლაპარაკობს და ქრისტემ უთხრა: გამოუშვით ჩემთან ბავშვები, მათთან არის ცათა სასუფეველი“. ბავშვი რომ იბადება, მე, თქვენ, ყველა სუფთები ვართ, მერე სოციუმი აფუჭებს ადამიანს.
-რას ამბობს თქვენი სოციუმი ამ ნაბიჯზე, რომელიც ახლა გადადგით? თქვენი ახლობლები რას გეუბნებიან? ანონსი გავიდოდა და ნახავდნენ, რომ თქვენ რუსთავი2-ში მოდიხართ. ბევრის მოწონებას ეს არ დაიმსახურებდა.
-არ მაინტერსებს. მოისმინონ ის, რას ვლაპარაკობ. „რუსთავში“ რომ მოვდივარ, ეს ერთი მხარეა და მეორე, რას ვლაპარაკობ. დღეს თუ რამე დამაჯერებელი არ არის იმ საუბარში, რაც ვილაპარაკე, სხვა საკითხია. შეუძლიათ, გამაკრიტიკონ. ზოგადად ძალიან დაბალი დონეა ჩვენი საზოგადოების და ხალხის.
-რას გულისხმობთ?
-მასაჟებს ვიკეთებ, რაღაც ტრამვები მაქვს და ქალი დადის შესანიშნავი და შეყვარებულია ბიძინაზე. ვეუბნები, არ ისმენ მაგის კრიტიკას, ნეპოტიზმებს? ხო სულ ნეპოტიზმშია ეს კაცი გახვეული? ახლა მინისტთა კაბინეტი რომ იცვლება, ისევ გიორგაძეს ნიშნავენ კულტურის მინისტრად, კაცი, რომელიც საქსოფონზე უკრავს თუ რაღაც ეგეთი. როგორ შეიძლება, გიორგაძე იყოს კულტურის მინისტრი საქართველოში? კულტურის ქვეყანაა, სხვა არაფერი არ გვაქვს ჩვენ. ნეპოტიზმია, რადგან ბერამ დანიშნა მაშინაც და ახლაც.
-ინტერვიუში თქვენ საუბრობდით ამ თემაზეც.
გიორგი შენგელაია (სიუჟეტი):  ევროპის ლიტერატურა თავისთავად ძალიან კარგია, მაგრამ ქართული ლიტერატურა უნდა არსებობდეს. სად არის ქართული ლიტერატურა? ყველა გარბის იქ. ერთ-ერთი მნიშვნელოვანია მიზეზი, რომ იქ რაღაც იშოვონ, მაგრამ ვერ შოულობენ, რადგან ისინი არ ყიდულობენ. მე მყავს მეგობარი, ყველა იცნობს, კატო ჯავახიშვილი, შესანიშნავი პოეტია, ხომ? რამდენიმე ხნის წინ მეუბნება, რომ მე უნდა წავიდე  საზღვარგარეთო. მე ვიცი, რატომ მიდის - აქ სამუშაო არ აქვს, აქ წიგნებში ფულს არ იხდიან. ოღონდ გამოსცეს, აქ სად მუშაობს, იცით? თელასში. დადიან, შოჩიკებს ამოწმებენ რაიონებში. სირცხვილი არ არის? ეგ ქალი ევროპის უმაღლესი კლასის მწერალია და თავი რომ შეინახოს და შვილს მოუაროს, იძულებულია, ესეთ სამუშოზე იყოს. მე გამომიცხადა, რომ მივდივარ სლოვაკიაში, რადგან იქ ბიურო ყოფილა მწერლების და მინიმალური ხელფასი ექნება და ცოტა უკეთესად იცხოვრებს, ვიდრე აქ, მაგრამ რა ქვეყანაა სლოვაკია? კულტურულად არაფერი ქვეყანა არ არის. ეს რომ  ჩეხეთი ყოფილიყო ან გერმანია,  სლოვაკია არაფერი კულტურულად არ არის, არაფერს არ მისცემს ამ კატოს. ეგ იქაურ ენას მოისმენს ყოველდღე და გადაგვარდება. ეს უბრალო რამეა. ჩვენ ხელოვანები ისე ვართ დაკავშირებული გარემოსთან, ძალიან მაგრად. ქართველმა მწერალმა უნდა წეროს საქართველოში და ქართულ თემებზე. არაფერს არ აკეთებს ამისთვის მთავრობა და კულტურის სამინისტრო. ბერვჯერ ვუკიჟინეთ, მოწინავე მწერლები ვინც არიან, ვინც გამოჩნდნენ თავის ნიჭით, მიეცით რამე სტიპენდიები... არა, იმიტომ, რომ ის კულტურის მინისტრი უკრავს თვითონ საქსაფონზე, ხო იცი, ესტრადნიკია, არ ესმით, ქართული ლიტერატურა არის მთავარი დარგი ქართული სულიერების. მე წამოვიღე ერთი ციტატა ილია ჭავჭავაძის, ეს არის ილიას სიტყვა ბარათაშვილის ნეშთის გადმოსვენების დროს: „როცა ადამიანს სურს, შეიტყოს ღირსება და დიდება ერისა, უწინარეს ყოვლისა მას იკითხავს, რამდენი მწერალი და მთქმელი ჰყავსო? პოზიცია მადლია, ნიჭია, რომელიც ეძლევა მხოლოდ კაცთა, ღვთით რჩეულთა მადლია, მაგრამ ამავე დროს ტვირთია, რადგან იგი მოვლინებულია, რომ ჭრილობიდან სისხლის შეუწყვეტელი დენა კაცთა სიცოცხლეს შეუყენოს." ეს პრეტენზია მაქვს ჩვენს მწერლებთან.“

-როდესაც საუბრობთ ასეთი ტკივილით კულტურის სფეროს წარმომადგენლებზე, მე უნდა შევეხო იმ თემასაც, რომელსაც დიდი მითქმა-მოთქმა მოჰყვა და ეს არის სტიპენდია, ის სტიპენდია, რომელითაც ეხმარება ივანიშვილი კულტურის სფეროს წარმომადგენლებს. თქვენ კულტურის მინისტრი გააკრიტიკეთ, მთავრობა გააკრიტიკეთ, მაგრამ ივანიშვილს აღიარებთ, რომ ბევრი აქვს გაკეთებული.
გიორგი შენგელაია: გავლილი ამბავია. რომელიღაც ტელევიზიაში გამოვედი და ვთქვი, რომ ბიძინა ივანიშვილი არის უკითხავი კაცი. დამირეკეს მეორე დღესვე ფონდი „ქართუდან“, რომელიც აფინანსებს, სტიპენდიებს ვეძახით ჩვენ და მითხრეს, რომ ზეგ შეიკრიბება ფონდი და მოგხსნით სტიპენდიიდან.
-პირდაპირ ასე გითხრეს?
-პირდაპირ.
-ფონდის განცხადებას წაგიკითხავთ, რომელიც ამ პუნქტებს შეეხება: გიორგი შენგელაიას საქველმოქმედო დახმარება არ მოხსნია. ხაზგასმულია ისიც, რომ ფონდმა ამის გარდა დააფინანსა თქვენი მხატვრული ფილმი „მიდიოდა მატარებელი“. აგრეთვე ფონდის ისტორიაში არ არსებობს არცერთი პრეცედენტი, რომ ფონდს შეეწყვიტა ფულადი დახმარების გაცემა ბენეფიციარისთვის მისი პოლიტიკური ან მსოფლმხედველობითი შეხედულებების გამო და შემდეგ ასევე განმარტებულია, რომ არიან ადამიანები, რომელთაც თვითონ თქვეს უარი ასეთ სტიპენდიაზე. ჩამოთვლილია კონკრეტული პირები და მათაც ამიტომ დაგირეკეს, რომ გკითხეს, ხომ არ გქონდათ სურვილი, ვინაიდან ივანიშვილს ასე აკრიტიკებთ, უარი გეთქვათ სტიპენდიაზე. წერილიდან ვკითხულობ: „მოგეხსენებათ, რომ ფონდი „ქართუს“ ერთადერთ დონორს წარმოადგენს ივანიშვილების ოჯახი. ვინაიდან გიორგი შენგელაიამ არაერთგზის საჯაროდ გააკრიტიკა ბ-ნი ბიძინა ივანიშვილი და გამოხატა, თუ რაოდენ მიუღებელია მისთვის ივანიშვილის პიროვნება, ჩვენ შეგვექმნა შთაბეჭდილება, რომ მისი ამჟამინდელი პოზიცია განპირობებულია პოლიტიკური შეუთავსებლობით. ფონდის გამგეობა დაინტერესდა, ხომ არ ჰქონდა ბ-ნ გიორგის სურვილი, სხვების მსგავსად თავისი ინიციატივით უარი ეთქვა ფონდის დახმარებაზე. ამ მიზნით დავუკავშირდით რეჟისორს და შევიტყვეთ, რომ შენგელაიას ივანიშვილისადმი ნეგატიური დამოკიდებულების მიუხედავად არათუ არ სურს მის ფულზე უარის თქმა, არამედ სასამართლოშიც კი უჩივლებს ფონდს, თუ მას ამ დახმარებას შეუწყვეტენ."
-ყველაფერი სწორია. ტყუილია ის, რომ მე მათ მითხრეს, რომ ზეგ დაგირეკავთო და არ რეკავენ.
-ზეგ დაგირეკავთ, რომ შეგიჩეროთო?
-პირდაპირ მითხრა ჩხეტიანმა. დამაყენეთ პირზე, სადაც გინდათ. მე ვუთხარი, რომ წერილი გამომიგზავნეთ, ბეჭედი ჰქონდეს დარტყმული, რომ თქვენ გიორგი შენგელაიას ხსნით ამ სტიპენდიიდან. არ ვიცი, ამის შეეშინდათ თუ რა. ხელშეკრულება მაქვს ერთწლიანი და არ შეუძლიათ დარღვევა იმის გამო, რომ მე რაღაც ვთქვი ვიღაცა უფროსზე. თან არაფერი ცუდი არ მითქვამს. უწიგნური კაცია მეთქი. რა ფაქტი იყო ეს? - მე მივუტანე მაგას არაჩვეულებრივი წიგნი, „ამერიკული კონსერვატიზმის ისტორია“,  რომ დამეხმარებინა მაგისთვის. ვუთხარი: ბიძინა, საქართველოში ეს ლიბერალიზმი და დემოკრატიზმი მაინც და მაინც არ მუშაობს და აბა ნახე ეს მეთქი და  მითხრა, რომ ჩემი ცოლი ჩამოვა ახლა ამერიკიდანო, წაიკითხავს და მომიყვებაო. მე გავბრაზდი. მე ვკითხულობ წიგნებს თვითონ და ვუთხარი, მომეცი ეს წიგნი მეთქი.
-წამოიღეთ უკან ეს წიგნი?
-რასაკვირველია და გარეთ რომ გამოვედი, ვხედავ, რომ ძალიან შეწუხებული დადის აქეთ-იქით და დავუძახე: ბიძინა, მობრძანდით აქ მეთქი და ტუჩებში ვაკოცე. აი ქრისტესმიერი კოცნა გავუკეთე. ანუ არ დავრჩი ნაწყენი. მივეცი  მესიჯი, რომ მე შენ, როგორც ადამიანს, მაინც არ გამცირებ.
-თუმცა ამ საუბრების შემდეგ ვიღაცამ ეს შეიძლება იუდას ამბორად მონათლოს. ქრისტეს იუდამაც აკოცა.
-მაგაზე არ მიფიქრია. ეს ჩემთვის ძალიან საწყენია. მე ვარ იუდა?
-არა, შეიძლება ვიღაცამ ასე მონათლოს. თქვენ ხომ ხვდებით, ახლა, როდესაც საუბრობთ ივანიშვილზე ასე, ბევრი თქვენ ჩაგთვლით მოღალატედ.
-კი კაცო, უკვე შევეჩვიე მაგას. ვნახოთ, ბოლოში რა იქნება.
-რას ეტყვით იმ ადამიანებს? ეს იგივე ადამიანები იქნებიან, ვინც ჩათვლიან, რომ არ არის ლამაზი, რომ თქვენ ივანიშვილს ასე აკრიტიკებთ, მაგრამ ფონდიდან სტიპენდიას მაინც იღებთ.
-მე მაგ სტიპენდიას ვიღებ არა იმიტომ, რომ ბიძინა არიგებს. იმიტომ, რომ მე გარკვეული ფილმები დავდგი, მე ეროვნული ფიგურა ვარ, ჩემს ფილმებს ახლა სულ ატრიალებენ ტელევიზიებში - „ალავერდობა“, „ფიროსმანი“, „ვერის მელოდიები“, „ხარება და გოგია“. ამ ფილმებს მისცეს ეს სტიპენდია და იმიტომ გააუქმეს.
-„ქართუ“ ფონდი ამბობს, რომ „შენგელაიას პასუხის შემდეგ ჩვენ არ გამოვრიცხავთ, რომ მისი ბოლოდროინდელი საჯარო აქტიურობის მამოძრავებელ მოტივს არა პოლიტიკური, არამედ პირადი ხასიათის სარჩული გააჩნდეს“.
-არ მესმის, რას ნიშნავს.
-თქვენ მსოფლიოში ცნობილ ფილმებზე საუბრობდით. დღეს რას აკეთებს გიორგი შენგელაია?
-მე დიდი ხანია, ვმუშაობ ძალიან პასუხსაგებ საქმეზე. ეს არის იოანეს გამოცხადება, არის ესეთი ტექსტი სახარებაში. მე მინდა, ეგ წიგნად გამოვცე, მინდა თეთრი ლექსის სახით გამოვცე და მინდა, რომ... გადაღებაზე ვერ ვიფიქრებ, იმდენად რთული რაღაცაა, ტექსტი მინდა გავაკეთო და ამას უნდა კარგი პოეტი და მე ვგულისხმობ ისევ ამ კატო ჯავახიშვილს, მაგის წილი თანამედროვე პოეზიაა, მაგრამ ძალიან ღრმად აზროვნებს.
-თქვენ რეჟისორის როლს შეასრულებთ მწერლობაში.
-მე ვიქნები, როგორც პროდიუსერი და ეს ქალი დაწერს ამას. აქ იქნება ისეთი რამეები, რაც ტექსტში არ არის, რადგან მეცნიერებამ ბოლო ხანებში ბევრი ახალი შეიტანა ამ ქრისტეს გარემოცვაში. მაგ. ეს იოანე აღმოჩნდა, რომ იყო კაი ოჯახის შვილი,  არ იყო ღარიბი და სოციალურად მიერთებული ქრისტესთან და ქრისტეს ყველაზე ძალიან ეგ უყვარდა. მე მოვიტანე ლეონარდო და ვინჩის „საიდუმლო სერობა“. ყველაზე ძალიან უყვარდა. ყოფილა კარგი ოჯახიდან, არ იყო მეთევზე, განათლებული იყო. ქრისტე ძალიან უყვარდა, განათლებული კაცი ყოველთვის არის ვაჟკაცი და სწირავს თავის თავს. როდესაც ქრისტე გოლგოთაზე აიყვანეს, იქ მისი მოწაფეები არ იყვნენ.
-ყველამ მიატოვა ერთის გარდა.
-იყო შიში. ეს იოანე იქ იყო. ღვთისმშობელი, მარიამ მაგდალინელი, მარია კლეოპა და ეს ბიჭი და ქრისტემ ჯვარიდან გართხმულმა უთხრა: შენ მოუვლი დედაჩემს. მერე ეს კაცი აღმოჩნდა კუნძულ ეფესზე, 100 წელი იცხოვრა და იქ დაწერა ეს იოანეს გამოცხადება - რა მოხდება 2 000 წლის მერე. როდესაც გახდა 100 წლის, დაუძახა მოწაფეებს და უთხრა, რომ დამმარხეთ ცოცხლად, რადგან არ კვდებოდა, რადგან მე უნდა წავიდე იმ კაცთან.“ 

ინფორმაციას ამის შესახებ თავად დაზარალებულები ავრცელებენ, რომლებიც უკვე მეოთხე დღეა, შიმშილობენ. ერთ-ერთი მათგანი აცხადებს, რომ საგამოძიებო სამსახურში მისი მისვლის დროს იქ იმყოფებოდა ასევე კომპანიის დამფუძნებელიც, რომლის დაკითხვაც მიმდინარეობდა. პარალელურად პროცესთან დაკავშირებით განცხადებას ავრცელებს ფინანსური პოლიცია. მასში ნათქვამია, რომ კომპანიის ოფისებიდან ამოღებულია საქმიანობასთან დაკავშირებული დოკუმენტები, დაყადაღებულია კომპანიის უძრავი ქონება, კომპანიის დამფუძნებელთა წილები და მიმდინარეობს ყველა შესაბამისი საგამოძიებო მოქმედება.
მოშიმშილეებს „სვეტთან" ერთად პრეტენზიები სადაზღვევო კომპანია „ალდაგთანაც" აქვთ, სადაც ბინები იყო დაზღვეული. დაზარალებულებს დღეს თბილისის მერი მიიღებს.
სალომე დონდუა: ვიყავი ფინანსურ პოლიციაში გამოკითხვაზე. პარალელურად „სვეტის“ დამფუძნებელი გივი ჯიბლაძე იმყოფებოდა იქ და მიმდინარეობდა დაკითხვა. ვთანამშრომლობთ  ფინანსურ პოლიციასთან. პარალელურად არ ვტოვებთ ამ ოფისს. იგეგმება შეხვედრა ბ-ნ კახი კალაძესთან და ვნახოთ. ჩვენ მივდივართ ჩვენი გეგმით.
ნანა ბოჭორიშვილი: დაახლოებით 1 თვის წინ, ცოტა უფრო ადრე შევიტანეთ განცხადება. მე დავიკითხე 10-15 დღის წინ. არ ვიცი, რატომ იყო შეჩერებული. გუშინწინ მოვიდნენ, ამოიღეს საბუთები და გაანახლეს საქმის წარმოება. გვაქვს მოლოდინი, რომ გამოიძიებენ ყველა დარღვევას, რაც აქვს ამ კომპანიას.
ლევან კუთხაშვილი: ორი თვის წინ დაიწყო ეს პროცესი ფინანსურ პოლიციაში. შემდეგ რატომღაც გაჩერდა. შეიძლება, გამოძიება მიდიოდა და ჩვენ არ გვეუბნებოდნენ, არ გვეკონტაქტებოდნენ. ახლა ინტენსიურად განახლდა. მოწმეების დაკითხვაც მიმდინარეობს და კონტაქტზე გამოდიან ჩვენთან. კომპანია „ალდაგი“ შევიდა  ამ თაღლითურ გეგმაში. აუცილებლად დავაყენებთ კომპანია „ალდაგის“ პასუხისმგებლობას ფინანსურ პოლიციაში და სასამართლოს გზითაც მივმართავთ. ჩვენთან კონტაქტზე არ გამოდიან, არ გვეხმიანებიან. არ კადრულობენ განცხადების გაკეთებასაც კი.

[bookmark: _Toc517667621]„ქურდული მენტალიტენტის მქონე მეზობლების მიერ დარეკეტებული ბიზნესმენი“ („პ.ს.“)

„კურიერ პ.ს.“: ქურდული მენტალიტენტის მქონე მეზობლების მიერ დარეკეტებული ბიზნესმენი სცემეს, აწამეს, ემუქრებიან სიცოცხლის მოსპობით და ამ გზით აიძულებენ დიდძალი თანხების გადახდას და ქონების დათმობას. ეს ისტორია უკვე შემაშფოთებელია, მაგრამ კიდევ უფრო საგანგაშო წინ არის - რეკეტის მცდელობაში მისი ახლობელი, მოქმედი პოლიციელიც მონაწილეობდა. სამართლდამცველებმა ამ ყველაფერის შესახებ  დიდი ხანია, იციან. გამოძიებაც დიდი ხანია, დაწყებულია. საქმეში ვიდეომტკიცებულებებიც კი დევს, რომელიც ბიზნესმენს თვითონ გამომძიებლებმა გადააღებინეს ფარული კამერით, მაგრამ თვეები გადის და ამ საქმეზე არავის აკავებენ. საინტერსოა, რა ხდება. ან სამართლდამცველებს ეშინიათ კრიმინალების და ვერ უბედავენ მათ დაკავებას ან მათ რომელიმე მაღალჩინოსანი მფარველობს, ან პოლიციელები თანამშრომლობენ დამნაშავეებთან ან ბიზნესმენი უბრალოდ იტყუება და ყველაფერს იგონებს. რომელია სიმართლე, ამას წესით გამოძიება უნდა ადგენდეს, მაგრამ მას დასასრული არ უჩანს, ბიზნესმენის სიცოცხლე კი ისევ საფრთხის ქვეშ არის.
საქართველოში 17 წელია, არ უცხოვრია. არ იცნობს ადამიანებს, რომლებმაც დააბეს, თავთან რამდენჯერმე მიადეს პისტოლეტი და აწამეს. თანამშრომლობს პოლიციასთან. მოძალადეების ამოცნობაზე ზარს დიდუბის რაიონის პოლიციიდან ელოდებოდა. იქ საბურთალოს პოლიციიდან გააგზავნეს. ვისაც წამებაში, მკვლელობის მუქარაში და აღიარების იძულებაში ადანაშაულებს, საბურთალოს რაიონში ცხოვრობენ. პირველად ერთი გაიცნო, როდესაც თბილისში ბიზნესის საკეთებლად ჩამოვიდა. სოჭშიც სამშენებლო ბიზნესი ჰქონდა, აქაც მშენებარე კორპუსი იყიდა, ბინები გაარემონტა და გაყიდვა დაიწყო. უკვე დამეგობრებულმა მეზობელმა უთხრა, რომ ერთი ბინა მისი მეგობრისთვის მიეყიდა და საფასური ნახევარი სესხად გაენაწილებინა. დათანხმდა. მალევე მოსთხოვეს საცხოვრებელი კორპუსის კომერციული ფართის წილში შეყვანა.
მისი მონათხრობის მიხედვით, მალევე თბილისის რამდენიმე უბნის პოლიციისთვის კარგად ცნობილ საქმეში კიდევ ერთი მონაწილე ჩნდება. ბიზნესისთვის ნაყიდი კორპუსის ერთ-ერთი ბინიდან კიდევ ერთი მეზობელი იბარებს და სასტიკად უსწორდება. ამ ინციდენტამდე ორი კვირით ადრე მიზეზის გარეშე, დაუგეგმავად სამსახურიდან წავიდა მისი მუშების ზედამხედველი. ბინაში, სადაც იარაღის მოსპობის მუქარით სრული ქონების გადაფორმება მოსთხოვეს და სადაც რამდენიმე საათი სკამზე იყო მიბმული, მივიდნენ გაქცეული ზედამხედველი და საქართველოში დაბრუნების შემდეგ შეძენილი თბილისელი „მეგობრები“. როგორც თავად ამბობს, ყველა ურტყამდა, გარდა ახლობელი ზედამხედველისა. დათანხმდა ყველაფერზე, მათ შორის ქონების დათმობაზე. მეზობლის სტუმარმა, რომელმაც პირველად დაარტყა, დაურეკა მისთვის უცნობ ნოტარიუსსაც. 
ამ მდგომარეობაში მყოფმა ბიზნესმენმა დახმარება მეგობრებს სთხოვა. უმეტესობამ ურჩია, პოლიციისთვის არ მიემართა. ბავშვობის მეგობარი და საპატრულო პოლიციის მოქმედი თანამშრომელი დახმარებას დაპირდა. მეგობარმა პოლიციელმა საქმის გასარჩევად მთაწმინდის რაიონში მცხოვრები კრიმინალური ავტორიტეტი გააცნო და უთხრა, რომ საქმეს ის მოუგვარებდა, თუმცა მოძალადეებისთვის ფული მაინც უნდა მიეცა, რადგან შეპირებული იყო. გამოძიებას უამბო ყველაფერი. მოდულის შენობაში მისვლამდე ამბავი მოუყვა თბილისის ორი უბნის პოლიციის ყველა მაღალჩინოსანს, ითანამშრომლა გამოძიებასთან, ჩაწერა და მოაგროვა ვიდეომტკიცებულებები, რითიც თავადვე დაამტკიცა სიმართლე, რომ მისი წინააღმდეგ რეკეტი, ძალადობა, წამება განხორციელდა. მისი დახმარებით დააკავეს სავარაუდო გამოძალვაში ბრალდებული პოლიციელი ნარკოტიკის გასაღების ბრალდებით. კამერა მოდულში დაუმაგრეს, მოქმედი პოლიციელისგან ჰაშიშიც დანომრილი ფულით საკონტროლოდ შეისყიდეს. ბოლოს პირობა მისცეს, რომ 20 ივნისამდე ყველას დააკავებდნენ. მათი ვინაობა ცნობილია „პ.ს“.-ისთვისაც. შსს-ს ოფიციალური პასუხით კი გამოძიებას ჯერ მათი ვინაობა არ დაუდგენია და საგამოძიებო მოქმედებებს ამ დრომდე აგრძელებენ.
„2017 წლის 12 დეკემბერს შსს-ს ცენტრალური კრიმინალური პოლიციის დეპარტამენტში დაიწყო გამოძიება მოქალაქის მიმართ განხორციელებული გამოძალვის ფაქტზე, დანაშაული გათვალისწინებული სსკ 181-ე მუხლის მეორე ნაწილით. საქმეზე გამოძიება გრძელდება. ტარდება შესაბამისი საგამოძიებო მოქმედებები დანაშაულის ჩამდენ პირთა დადგენის მიზნით."
რეკეტის და წამების საქმეს ორი დაკავებული ჰყავს - პოლიციის თანამშრომელი ნარკორეალიზაციის ბრალდებით და პირი, რომელსაც ბინა სასურველი პირობით მიჰყიდა, თუმცა სხვა საქმეზე და სხვა ბრალდებით. მშენებელმა, რომელიც საქართველოში ოჯახით დაბრუნდა, ცოლი და შვილი უკან - რუსეთში დააბრუნა. 36 წლის ბიზნესმენი ქვეყნიდან გაქცევას არ გეგმავს და დამნაშავეების დასჯას ელოდება. ამბობს, რომ ეშინია, მაგრამ სანამ ცოცხალია, ამ საქმეს არ მოეშვება. 

„კურიერ პ.ს.“: ევროპის ყველაზე სასიკვდილო საავტომობილო გზები საქართველოშია. ყველაზე დიდი შანსი, რომ გზაზე მოძრაობისას ავტოავარიაში დაიღუპოთ, სამწუხაროდ, სწორედ საქართველოში გაქვთ. ბოლო კვლევების მიხედვით ჩვენ ევროპის ყველაზე სახიფათო გზები გვაქვს. საქართველოში ყოველდღიურად საშუალოდ ორი ადამიანი იღუპება ავტოსაგზაო შემთხვევის შედეგად. ევროპის საშუალო მაჩვენებელზე ეს სამჯერ მეტია. რაც ყველაზე ცუდია, მდგომარეობა მხოლოდ გაუარესებისკენ მიდის. აღმოჩნდა, რომ ქვეყნის გზების ნახევარზე მეტი პატრულის კონტროლს მიღმაა, მაგრამ სადაც არის პატრული, იქაც ვერ ვიტყვით, რომ ჯარიმების სისტემა მაინც და მაინც ეფექტურად მუშაობს. მაგალითად, კვლევაში დაფიქსირდა ერთი შემთხვევა - ადამიანი, რომელიც ნასვამ მდგომარეობაში ავტომობილის მართვისთვის 233-ჯერ არის დაჯარიმებული და ჯამში მას უკვე 323 000 ლარი აქვს გადასახდელი, მაგრამ ის ამ თანხას ვერ იხდის, ისევ ნასვამი დადის ავტომობილით და საფრთხეს უქმნის გარშემომყოფ ადამიანებსაც და საკუთარ თავსაც, პატრული კი ვერაფერს შვება. მანქანის ჩამორთმევას აზრი არ აქვს - ეს მძღოლი სხვისი ავტომობილით დადის და ვერც მართვის მოწმობას ჩამოართმევენ, იმიტომ, რომ ისედაც არ აქვს. ეს კი იმას ნიშნავს, რომ კანონია შესაცვლელი. ასეთი დამრღვევი, რომელიც ასეთ საფრთხეს უქმნის საზოგადოებას, წესით, ციხეში უნდა ხვდებოდეს. 
ვასო ურუშაძე: ევროკავშირის ქვეყნებში ყველაზე ცუდი მაჩვენებელი აქვს ბულგარეთს, სადაც 80-მდე ადამიანი იღუპება ერთ მილიონ მოსახლეზე ავტოსაგზაო შემთხვევების შედეგად და დღეს საქართველოში ეს მაჩვენებელი არის 162, ანუ კატასტროფული მაჩვენებლებია. დღეს გადაადგილება საქართველოს საავტომობილო გზებზე არის საშიში და საფრთხის შემცველი.“
პრობლემას წლებია, იკვლევს გაერო, სადაც კიდევ უფრო საგანგაშო დასკვნამდე მიდიან. როგორც ჩანს, ავტოპარკის ზრდასთან ერთად სასიკვდილო სტატისტიკაც უახლოესი წლების განმავლობაში გაიზრდება. 
გელა კვაშილავა: თუ შევადარებთ საშუალო ევროპულ ქვეყანას, სამჯერ მეტი გარდაცვალების რიცხვი გვაქვს, მაშინ როცა ავტომობილების მფლობელობა ჯერ კიდევ ევროპულ საშუალო მაჩვენებელზე ნაკლებია.“
გაეროს მკვლევარებმა დაითვალეს ავტოსაგზაო შემთხვევებით გამოწვეული ზიანი. აღმოჩნდა, რომ გზებზე სიკვდილის თარეშით ქვეყანა 700 მილიონ ლარამდე ზარალობს ანუ იმდენივეს, რასაც ქვეყნის ბიუჯეტი განათლებაზე ან გზების დაგებაზე ყოველწლიურად ხარჯავს. გაეროს მკვლევარებს მიაჩნიათ, რომ პრობლემის სათავე არასწორი ადმინისტრირებაა, რადგან გზების ნახევარი საერთოდ არ კონტროლდება და დამრღვევმა მძღოლმაც კარგად იცის, რომ შიდა სასოფლო თუ მეორად გზებზე პატრულის ციმციმას ვერასდროს დაინახავს. 
გელა კვაშილავა: გზების 45%-ზე კონტროლს ახორციელებს საპატრულო პოლიცია, ხოლო დანარჩენ ადგილებში, ქალაქები იქნება თუ დაბები, ახორციელებს ადგილობრივი პოლიცია, რომელსაც არც ტექნიკური შეიარაღება აქვს, არც შესაძლებლობა არ აქვს, რომ მოახდინოს რეალურად საგზაო მოძრაობის წესების დარღვევაზე რეაგირება.“ 
გზებზე შექმნილი ვითარება სულ ბოლოს აუდიტის სამსახურმა შეისწავლა. აღმოჩნდა, რომ ავტოპარკის 30%-ის მფლობელთა ვინაობა დაუდგენელია. საუბარია სამსახურეობრივ  მანქანებზე, რომლებიც სხვადასხვა სამინისტროს თუ უწყების ბალანსზე ირიცხება და ვინ მართავდა მას დროის მოცემულ მომენტში, დაუდგენელია. სცოდავენ თავად მძღოლებიც, რადგან ზუსტად იციან, რომ პასუხს არავინ მოსთხოვთ. არადა, ავტომფლობელთა დიდი ნაწილი თანხმდება, რომ მანქანით მოძრაობა სახიფათო სწორედ მათივე უპასუხისმგებლო ქმედებების გამოა. 
10 ყველაზე ურცხვი მძღოლი 600-ზე მეტჯერ არის დაჯარიმებული ჯამში 800 000 ლარით. ამ თანხის გადახდას არც ერთი მათგანი არ ჩქარობს და მეტიც, უდარდელად აგრძელებს კანონის დარღვევას. მაგალითად, ერთ-ერთი ასეთი მძღოლი პოლიციამ მანქანის ნასვამ მდგომარეობაში მართვის გამო 2013-2017 წლებში 233-ჯერ დააჯარიმა, ჯამში 323 000 ლარის ოდენობით. მძღოლმა მხოლოდ 900 ლარი გადაიხადა და ყოველ მესამე დღეს მანქანის ნასვამ მდგომარეობაში მართვას აგრძელებს.
დავით მესხიშვილი: ჩვენი კანონმდებლობა ხელს უწყობს ნასვამ პირებს, რომ საჭე მართონ. შეიძლება მართვის მოწმობა საერთოდ არ ჰქონდეთ, მაგრამ ჰქონდეთ ფული, იხადონ თანხა და მოხვდნენ საჭესთან მაინც, ანუ ჩვენი კანონმდებლობა ხელს უწყობს დამნაშავეებს.“ 
სულ ბოლოს საგზაო უსაფრთხოება და კანონდარღვევების სტატისტიკა აუდიტის სამსახურმა გააანალიზა.  იქ ამბობენ, რომ შსს-ში მათი შენიშვნები გაიზიარეს და უახლოეს პერიოდში რეაგირებას და საკანონმდებლო ცვლილებებს დაპირდნენ. 
ირაკლი მექვაბიშვილი: ამ დასკვნის განხილვა იგეგმება მომდევნო კვირას პარლამენტში საფინანსო-საბიუჯეტო კომიტეტთან არსებულ სამუშაო ჯგუფში. შსს-მ დაიწყო უკვე ამაზე მუშაობა. ჩვენი ინფორმაციით, მზადდება საკანონმდებლო ინიციატივები ამ თემებთან დაკავშირებით.“ 
ვიდრე მსჯელობა და ბიუროკრატია კონკრეტულ შედეგებამდე მივა, სიკვდილი საქართველოს გზებზე მაღალი სიჩქარით გადაადგილებას კვლავაც განაგრძობს. მწარე რეალობა ასეთია. საქართველოს გზები დღეს ყველაზე უფრო სასიკვდილოა ევროპაში და წლიდან წლამდე ფატალური შედეგებით დასრულებული ავტოსაგზაო შემთხვევების რაოდენობაც მხოლოდ და მხოლოდ იზრდება და ამ პრობლემაზე თვალის დახუჭვა უბრალოდ შეუძლებელია.“ 

მასმედიასა და სოციალური ქსელების მეშვეობით გავრცელებულ სისასტიკესა და დაუსაბუთებელ ბრალდებებზე გაამახვილა ყურადღება სამებაში საკვირაო ქადაგების დროს სრულიად საქართველოს კათოლიკოს პატრიარქის მოსაყდრემ, მეუფე შიომ.
მეუფე შიო: ხშირია, როდესაც მასმედიაში და სოციალურ ქსელებში ჩვენ ვეხებით დიდ უსიყვარულობას. აფექტში საუბრის დროს დავუშვათ შეიძლება კიდევ წამოსცდეს რაღაც ადამიანს, მაგრამ როდესაც წერს სოციალურ ქსელში ადამიანი რაღაცას და ის ტექსტი სავსე არის ლანძღვით, გინებითა და ზიზღით, შეიძლება, რომ ღმერთმა ასეთ ადამიანს თხოვნა შეუსრულოს? შეიძლება, რომ ასეთი ადამიანის გულში მადლი იყოს? რა თქმა უნდა, არა. მხოლოდ შეიძლება ის, რომ მან მიაღწიოს გამოხატვის თავისუფლებას და ამით იყოს კმაყოფილი, რომ ის ამ თავისუფლებას, თვითონ როგორც ჰგონია, ახორციელებს, მაგრამ სინამდვილეში ეს მონობაა. თავისუფლებაა, როდესაც ჩვენ დავძლევთ ჩვენს სიძულვილს, უხეშობას, უკულტურობას.

„გრემის“ ორგზის მფლობელი, ამერიკელი მომღერალი ლიზა ფიშერი საქართველოშია. მუსიკოსი „ოქროს ტალღის“ საპატიო სტუმარი იქნება. ფიშერი 26 ივნისს დიდ საკონცერტო დარბაზში ნიკოლოზ რაჭველთან და ევგენი მიქელაძის სახელობის ეროვნულ სიმფონიურ ორკესტრთან ერთად კონცერტს გამართავს. ლეგენდარული მომღერალი ქართველი მსმენელის წინაშე ცნობილი ჰიტებით წარდგება. გენერალური რეპეტიცია დღეს გაიმართება.

ვადამდელი საპრეზიდენტო და საპარლამენტო არჩევნების პირველადი შედეგებით თურქეთის პრეზიდენტი ისევ რეჯეპ ტაიპ ერდოღანი იქნება. ბიულეტენების ნაწილის დათვლის შემდეგ ერდოღანმა ხმების 59,1% მოიპოვა. მისმა მთავარმა ოპონენტმა კი - მხოლოდ 26,5%. საპარლამენტო არჩევნებზეც ერდოღანის პარტია ლიდერობს.

ეკა კვესიტაძე: დროებითი სამკვირიანი მთავრობა, ჯერჯერობით გაურკვეველი სტრუქტურული ცვლილებები და სახელმწიფო მდივნის ინსტიტუტის შემოღება, რომელიც ზუსტად არავინ არ იცის, რას გულისხმობს. ეს არის გასულ კვირას ხელისუფლების მიერ მიღებული გადაწყვეტილებების მოკლე ქრონოლოგია. მოვლენების ასეთმა განვითარებამ კიდევ უფრო გაამყარა ეჭვი, რომ კვირიკაშვილის პრემიერობიდან მოხსნა ქუჩაში გამოსული ხალხის პროტესტის შედეგი არ იყო, არამედ ბიძინა ივანიშვილის გადაწყვეტილება, რომლის აზრით, კვირიკაშვილმა თავის მეგობრებთან ერთად დამოუკიდებელი ფინანსური თამაში დაიწყო, ამიტომ ის სასწრაფოდ უნდა მოეშორებინათ თანამდებობიდან, როგორც თავის დროზე ჯანყარაშვილ-თამაზაშვილის კლანის გაძლიერების გამო მოაშორა ირაკლი ღარიბაშვილი პრემიერის პოსტს. სამაგიეროდ დროებითი მთავრობის შექმნის კომიკური იდეა და სტრუქტურული ცვლილებების გამო შიდა კონსულტაციები ძალიან კარგად ასრულებს დროის მაქსიმალურად გაწელვის ფუნქციას, რომ ყველას დაავიწყდეს, რას ითხოვდა 1 თვის წინ უსამართლობის შეგრძნებით ქუჩაში გამოსული ხალხი. ამას ისიც ემატება, რომ ხორავას ქუჩაზე მომხდარი მკვლელობების განხილვის ეპიცენტრი ახლა არა ქუჩა, არამედ პარლამენტის საგამოძიებო კომისიის სხდომები გახდება. 
მოკლედ რომ შევაჯამოთ, ივანიშვილმა მისი მმართველობის პერიოდის ყველაზე სერიოზული კრიზისი მოკლევადიან პერსპექტივაში მოაგვარა. გაუშვა ის, ვისი გაშვებაც ისედაც უნდოდა, ხოლო შეინარჩუნა ისინი, ვისი შენარჩუნება ახლა უღირს. სამაგიეროდ, ოპონენტების კრიტიკაზე „ქართულ ოცნებაში“ იტყვიან, რომ ხალხის უკმაყოფილებაზე რეაგირება მოახდინეს და მთავრობაში ცვლილებები დაიწყეს, თუმცა კრიზისი მხოლოდ ერთი შეხედვით ჩანს მოგვარებული. ის პირველი შემთხვევისთანავე კიდევ უფრო დიდი მასშტაბით განახლდება, მითუმეტეს თუ ისეთი ნაღმები დარჩა მთავრობაში, როგორიც თეა წულუკიანია, რომელიც „ქართული ოცნების“ ზიზღის ჯგუფში პირველობას ჯერ-ჯერობით არავის უთმობს, ხოლო ის, რომ წულუკიანის მოხსნა ივანიშვილს ძალიან არ უნდა, ამას „ქართული ოცნების“ სახეების მხრიდან იუსტიციის მინისტრის თავგამოდებული დაცვაც ადასტურებს.
საინტერესოა, რატომ არ უნდა ქვეყნის არაფორმალურ მმართველს წულუკიანის გაშვება, რომელიც გარდა იმისა, რომ ხალხის უკმაყოფილებას და სიძულვილს ანდამატივით იზიდავს, ობიექტურადაც ბევრი სასაყვედურო აქვს ივანიშვილისგან, თუნდაც ის, რომ მისი მინისტრობის პერიოდში ხელისუფლებამ ყველაზე  მნიშვნელოვანი საქმეები წააგო სტრასბურგის სასამართლოში. პირველ რიგში, „ქართული ოცნებისთვის“ ყველაზე მტკივნეული რუსთავი2-ისა და ვანო მერაბიშვილის საქმე. ამ კითხვაზე პასუხის რამდენიმე ვერსია არსებობს. მაგალითად ის, რომ იუსტიციის მინისტრი ივანიშვილს აშანტაჟებს. შანტაჟის ნიშნები მის ცოტა ხნის წინ გაკეთებულ განცხადებაშიც ჩანს, სადაც წულუკიანმა ღიად მიანიშნა, რომ მოხსნის შემთხვევაში მისი სხვა კოლეგებივით ჩრდილში გადასვლას და დამალვას არ აპირებს და ძლიერი ოპოზიციის შექმნის ამბიცია აქვს. გარდა ამისა, ის, რაზეც დღეს ივანიშვილის მმართველობა დგას - ბოლომდე მართული პროკურატურა და სასამართლო - მთლიანად თუ არა, დიდწილად მაინც წულუკიანს ეყრდნობა, ამიტომ მილიარდერი შესაძლოა შიშობდეს, რომ წულუკიანის მოხსნით ეს ღერძი მთლიანად ჩამოენგრევა, მითუმეტეს შოთაძის გაწირვის შემდეგ. არც ისაა გამორიცხული, რომ ივანიშვილის აზრით, რაც უფრო კომპრომეტირებული და მიუღებელი იქნება წულუკიანი ხალხისთვის, მით უფრო ერთგული ჯარისკაცი ეყოლება მისი სახით. 
ნიკა გვარამია: ქვეყნის გულშემატკივრის პოზიციიდან არ მინდა, რომ წულუკიანი პოზიციაზე დარჩეს, თუმცა ამ მთავრობას მე არ ვგულშემატკივრობ, მე მიმაჩნია, რომ ქვეყანას ეს მთავრობა ვნებს. შეიძლება ვინმემ თქვას, რომ როცა მთავრობას არ გულშემატკივრობ, ქვეყნისთვის ცუდი გინდა. ასე არ ვფიქრობ. ბევრად უკეთესი მინდა ქვეყნისთვის, ვიდრე ამ მთავრობას, მაგრამ ვფიქრობ, რომ ჯობია სადაც წვრილია, იქ გაწყდეს. თუ წულუკიანი მთავრობაში დარჩება, ამ მთავრობას გაცილებით უფრო უარესად ექნება საქმე, ვიდრე მის გარეშე. იმიტომ რომ წულუკიანი არის ერთმნიშვნელოვანი ნეგატივი. არ არსებობს ადამიანი, ძალიან მცირე გამონაკლისების გარდა, ვისაც პირადი მოტივაციები ამოძრავებს, რომელიც გულწრფელად თვლიდეს, რომ წულუკიანი კარგია, რომ მთავრობაში დარჩეს. ასეთი ადამიანი უბრალოდ არ არსებობს ქოცებშიც კი. „ქართული ოცნების“ წევრებს მე ქოცებს ვეძახი, არაფერი შეურაცხმყოფელი არ მგონია ამაში რამე იყოს, ისე როგორც ენმ-ის წევრებს - ნაცებს. 
კვესიტაძე: შესაძლოა, არ უნდათ, იმიტომ რომ ეს არის ნაღმი, ამ მთავრობაში ჩაგდებული. ის იმდენად უარყოფითი ფიგურაა უკვე და ბოლო პერიოდში დასრულდა ზიზღის ობიექტად ქცევა. 
გვარამია: არ არსებობს საქართველოს ისტორიაში მინისტრი, რომლის წინააღმდეგაც ასეთი ერთიანი იყოს საზოგადოებრივი აზრი, რომ ის უნდა წავიდეს. ასეთი არ იყო კახა თარგამაძეც კი, რომ არ ვილაპარაკოთ სხვებზე, ამიტომ შეუძლებელია, რომ ამას „ქართული ოცნება“ ვერ ხედავდეს. შეუძლებელია, რომ ის ადამიანები, ვისაც საკუთარი თავის გადარჩენა უნდა, „ქართულ ოცნებას“ რომ თავი დავანებოთ, საკუთარი თავის გადარჩენა უნდა ხელისუფლებაში, ვერ ხედავდნენ იმას, რომ თეა წულუკიანი რეალურად მათ მხოლოდ ზიანს აყენებს და არაფერი მათთვის პოზიტიური არ მოაქვს. 
კვესიტაძე: ჩვენ გვახსოვს, რონ ნაცმოძრაობის დროს გაჩნდა ასეთი ტერმინი - ზიზღის ჯგუფი. გვახსოვს ისიც, რომ ვინც ამ ზიზღის ჯგუფში შედიოდა, მათი გადამალვა ხდებოდა ხოლმე. 
გვარამია: ზოგჯერ არასწორად იდენტიფიკაცია ხდებოდა ხოლმე იმ ხალხის, ვინც ზიზღის ჯგუფში იყო.
კვესიტაძე: გასაგებია, მაგრამ ხელისუფლება ფიქრობდა, რომ ეს ადამიანი მის იმიჯს ვნებს და უნდა მოაშოროს. 
გვარამია: ბოლო პერიოდში ვინც იყო გადამალული, იყო მაგალითად გადამალული ვანო ზარდიაშვილი, იმიტომ რომ ის ზიზღის ჯგუფში იყო და გამოაჩინეს. იყო გადამალული ეკა ბესელია, რომელიც ყველა კომენტარში მახსენებს, მაგრამ თუ ჰგონია, რომ ამითი მე დავკომპლექსდები, ძალიან ცდება. პირიქით, რამდენჯერაც მახსენებს, იმდენჯერ ვუპასუხებ. იყო გადამალული, იმიტომ რომ ისიც ფოკუსია ზიზღის, გამოაჩინეს. უცნაური მოძრაობებია „ქართული ოცნების“ მხარეს. თეა წულუკიანი პიკია საერთოდ. 
კვესიტაძე: ვფიქრობ, არაფრიდან არ ჩანს, რომ ივანიშვილი მის მოხსნას აპირებს. რატომ ინარჩუნებს ამ ადამიანს?
გვარამია: ივანიშვილი საერთოდ რას აპირებს, ეგაა გაურკვეველი. არ ხსნის ერთია, მაგრამ ვფიქრობ, რომ ვერც, იმიტომ რომ თეა წულუკიანი არის ძალიან ბევრი მისთვის საზიანო ინფორმაციის მატარებელი. თუნდაც ამ შენობასთან დაკავშირებით, სადაც ახლა ჩვენ ვიმყოფებით. თუნდაც იმასთან დაკავშირებით, რაც სასამართლოებში ხდებოდა. თეა წულუკიანმა ერთ მშვენიერ დღეს ლაპარაკი რომ დაიწყოს, ბიძინა ივანიშვილი უბრალოდ ამ ქვეყნიდან უნდა გაიქცეს, ამ სიტყვის პირდაპირი მნიშვნელობით, ამიტომ ეს არ არის ასეთი მარტივი საკითხი, როგორც ერთი შეხედვით ჩანს. ამას თავისი ფასი ექნება, იმიტომ რომ ეს მაინც შეიძლება ბიძინა ივანიშვილის ქვეყნიდან გაქცევით დასრულდეს, თეა წულუკიანის დატოვების შემთხვევაშიც. 
ალექსანდრე ბარამიძის წასვლა დადასტურდა, იგი იყო თეა წულუკიანის მარჯვენა, მარცხენა ხელი და ყველა კიდური. იყო მისი თავგადაკლული მომხრე, მიმდევარი. ყველა დანაშაული, რომელზეც თეა წულუკიანი წასულა ხელისუფლებაში ყოფნის დროს, იყო თანამონაწილეობით სანდრო ბარამიძის. არ ვიცი, ეს წასვლა რამდენად უშველის, მაგრამ ფაქტია, რომ მანაც კი გადაწყვიტა, რომ უნდა წავიდეს. მე ვერავინ და ვერაფერი ვერ დამაჯერებს, რომ მას ადვოკატურაში დაბრუნება მოუნდა 6 წლის თავზე უცბათ, არსაიდან, ჰაერიდან. გასაგებია, რაც ხდება, მაგრამ ასეთები იქნებიან ხელისუფლებაში კიდევ ბევრი ჩემი აზრით, იმიტომ რომ სახეზეა სახელისუფლებო ვერტიკალის ჩამოშლა. ბარამიძე წავიდა იმიტომ, რომ შეეშინდა. მან იცის, რომ ასე გაგრძელება აღარ შეიძლება, წინააღმდეგ შემთხვევაში ივანიშვილი გაიქცევა და ის - ვერ. თეა წულუკიანს არაფერი არ აქვს დასაკარგი, იმიტომ რომ ისიც ვერ გაიქცევა, მაგრამ მას არ მგონია, რომ დიდი პერსპექტივები ჰქონდეს მიუხედავად იმისა, ახლა დარჩება თუ არა. ის უბრალოდ მიუღებელია ყველასთვის. 
კვესიტაძე: დათო ზურაბიშვილის მოსაზრებაა, რომ რაც უფრო კომპრომეტირებული იქნება თეა წულუკიანი, მით უფრო საჭირო ადამიანი იქნება ის ივანიშვილისთვის, იმიტომ რომ მით უფრო ერთგული იქნება და ყველაფერზე წამსვლელი მის გამო.
გვარამია: ამაში გეთანხმები, ეს მარტივი ლოგიკაა, თუმცა არ უნდა დაგვავიწყდეს, რომ არჩევნებია წინ და ამ არჩევნების მერე კიდევ იქნება არჩევნები და „ქართულ ოცნებას“ არ აქვს კარგად საქმე. წინა გადაცემას ვინმემ თუ უყურა, ისიც მიხვდებოდა, რომ კარგად ამ პარტიას საქმე არ აქვს. პირიქით, ძალიან ცუდად აქვს საქმე. ის კარგავს თავის ყველაზე უფრო თავგადაკლულ მომხრეებსაც, მათ შორის უბრალოდ აღარ დარჩა ქვეყანაში ადამიანი, დაქირავებული ადამიანების გარდა, ვინც სერიოზულად და თანმიმდევრულად დაიცავს „ქართული ოცნების“ ინტერესებს. ასეთი ადამიანები პრაქტიკულად აღარ დარჩნენ, ამიტომ ბიძინა ივანიშვილი მე არ ვიცი რითი ხელმძღვანელობს, დასკვნებს რის საფუძველზე აკეთებს, მაგრამ ზოგჯერ მეჩვენება, რომ ის საქმის კურსში კარგად არ არის. იმ თვალსაზრისით კი არა, რომ სხვები აშავებენ. არა, ყველაფერს ის აშავებს, ის არის მავნებლობის პირამიდის მწვერვალი, მაგრამ მგონია, რომ ადექვატურად ვერ აღიქვამს ბოლომდე, რას ფიქრობს მასზე ხალხი და მოსახლეობა. 
კვესიტაძე: ამის პრობლემა ხელისუფლებებს ძალიან ხშირად აქვთ ხოლმე, განსაკუთრებით ბოლო პერიოდში, თუმცა ამ ეტაპზე ივანიშვილი ფიქრობს, რომ ყველაზე დიდი კრიზისი მისი მმართველობის პერიოდში, მისი დაბრუნების შემდეგ, ეს რაღაცნაირად გადააგორა და ამ გადაგორებაში ხელს უწყობს ის, რომ შემოიღეს გაუგებარი, აქამდე არნახული და უპრეცენდენტო სამკვირიანი მთავრობა. ვფიქრობ, რომ ეს სამკვირიანი მთავრობის იდეა იყო იმისთვისაც საჭირო, რომ რუტინაში გადაეტანათ ეს ყველაფერი, მოლოდინის რეჟიმი გაეხანგრძლივებინათ, ყველაფერი მისცემოდა დავიწყებას, რაც წინა კვირებში ხდებოდა ქუჩაში.
გვარამია: ესეც ხომ არასერიოზულია. თუ ამას ფიქრობს, ესეც ხომ ცხადყოფს იმას, რომ საერთოდ ვერ გრძნობს, რა ხდება ქუჩაში, როგორია მაჯისცემა ხალხის. 
კვესიტაძე: შეიძლება ჩანდეს, რომ ესეც არის და სინამდვილეში ყველაფერი კონსერვდება, ის უფრო მძლავრად იხუვლებს ხოლმე. ფიზიკის კანონია. 
გვარამია: დახუფული პროცესები გაცილებით უფრო საშიშია, ვიდრე ბოლის გამოშვება. თუ არ მისცა ივანიშვილმა შესაძლებლობა თუნდაც მის ელექტორატს, რომელიც არ არის ბევრი დარჩენილი, რომ დაიცვან საკუთარი პოზიციები და ისევ წულუკიანით წარმოდგა, ეს ნიშნავს, რომ პროცესები გარდაუვალ სახეს მიიღებს მის წინააღმდეგ.
კვესიტაძე: ან ვერ ხედავს ან რაღაცაში ძალიან სჭირდება თეა წულუკიანი.
გვარამია: მირზა სუბელიანმა შეძლო მისი დაშანტაჟება საბოლოო ჯამში. ეჭვი არავის არ გვეპარება, რომ მირზა სუბელიანი უბრალოდ შვებულებაშია ახლა და დასეივებულია სადღაც. არავინ არ იცის - სად. ისიც არ ვიცით, ის მართლაც თავისუფლების აღკვეთის ადგილზეა თუ არა. ამას ვერასდროს ვერ გავიგებთ. მირზა სუბელიანმა შეძლო სისტემის შანტაჟი, იმიტომ რომ სისტემა არის ძალიან მოშლილი, გარყვნილი, სისტემას აქვს ძალიან ბევრი დანაშაული და ამაში ვინც თანამონაწილეა, ყველას შეუძლია, ის აშანტაჟოს. ეს არის სწორედ სისტემის კრიზისი.
დავით ჯანდიერი: წულუკიანი რა თქმა უნდა არის პრობლემა საქართველოსთვის დიდი ხანია და მისი საერთაშორისო იმიჯისთვის, მაგრამ დღეს ის არის პრობლემა ხელისუფლებისთვის და პირადად ბატონი ბიძინა ივანიშვილისთვის. იმ მოვლენების ფონზე, რომლებიც განვითარდა ხორავას ქუჩის განაჩენის შემდგომ, მხედველობაში მაქვს მთავრობის ცვლილება, ყველაზე მეტად რაც ესაჭიროება ახლა პირადად ივანიშვილს, ეს არის ნდობა მთავრობის მიმართ და ერთადერთი მინისტრი, რომელიც ამის შესაძლებლობას არანაირად არ იძლევა, ეს არის იუსტიციის მინისტრი, რომლის მიმართ ზიზღმა გააერთიანა საზოგადოების ყველაზე დიდი ფენები და ეს ზიზღი არსებობს იმიტომ, რომ თავად წლების განმავლობაში გამოხატავს ზიზღს საზოგადოების მიმართ და ჩვენ ვნახეთ, როდესაც პრემიერმა კვირიკაშვილმა მისი მხარდასაჭერი განცხადება გააკეთა, ყველაზე დიდი დაცინვა პრემიერის ამ თანამდებობაზე ყოფნის პერიოდში მოჰყვა მის მხარდამჭერ განცხადებას წულუკიანის მიმართ. 
წულუკიანმა შეუქმნა მორალური ხასიათის პრობლემა ამ ხელისუფლებას. გასაგებია, რომ როდესაც მთავარი პროკურორი გადადგა და პროკურატურა არის ცენტრალიზებული სისტემა, მთავარი პროკურორი არ არის სახელმწიფო პოლიტიკური თანამდებობის მქონე პირი, მაგრამ როდესაც იუსტიციის მინისტრმა, მინისტრთა კაბინეტის წევრმა, აღმასრულებელი ხელისუფლების წარმომადგენელმა მხარდაჭერა გააკეთა იმ გამოძიების მიმართ, რომელიც ჩვენ როგორც შემდგომში ვნახეთ, არ იყო კარგი და რომელმაც ათასობით ადამიანი გამოიყვანა ქუჩაში, ამან შეუქმნა მორალური ხასიათის პრობლემა ხელისუფლებას და დამოკიდებულებას ხელისუფლების სიცოცხლის უფლების მიმართ. 
კვესიტაძე: ამით მან დაკარგა ის მორალური უპირატესობა, ხელისუფლებამ, იმიტომ რომ ის ყოველთვის იდგა ენმ-სთან მიმართებაში სწორედ ამ მორალურ უპირატესობაზე და ამ შემთხვევამ ის ჩამოაგდო ამ კვარცხლბეკიდან. 
დავით ჯანდიერი: ეს გლობალურად უკავშირდება სამართლიანობის აღდგენას, ადამიანის უფლებების თემას უკავშირდება და ამითი იყო ნაკარნახევი ისიც, რომ ამ ცვლილებების დროს არ უნდა მომხდარიყო არავითარ შემთხვევაში ძალოვანი მინისტრების ცვლილება, იმიტომ რომ ეს იქნებოდა დასტური იმის, რომ ამ კუთხით არსებობდა სწორედ პრობლემა, თორემ თვითონ წულუკიანის მორალურ მხარეს რაც შეეხება, მისი განცხადებები გირგვლიანის საქმესთან დაკავშირებით იყო მისთვის საჭირო იმისათვის, რომ ის ყოფილიყო თანამდებობაზე, მაგრამ მისი განცხადებები სარალიძესთან დაკავშირებით  იყო იმისთვის საჭირო, რომ ის კვლავ ყოფილიყო ამ თანამდებობაზე და არ დაეთმო ეს თანამდებობა. 
გვარამია: რატომ საუბრობთ მარტო სარალიძეზე? იმიტომ რომ მე ვფიქრობ, მასშტაბიც შეიძლება კიდევ უფრო მნიშვნელოვანი და ღრმა სისტემური პრობლემაა - მაჩალიკაშვილის საქმე, რომელიც სახელმწიფოს მსხვერპლია, ანუ სახელმწიფოს მხრიდან ჰქონდა სიცოცხლის უფლების დარღვევას ადგილი და მერე უკვე სამართლიანი სასამართლოს, ზოგადად მართლმსაჯულების პრობლემა, იმიტომ რომ არაფერი არ მოჰყოლია ამ საქმეს. გაგრძელება არ აქვს. უბრალოდ მკვლელობა მოხდა. დასრულდა როგორც ფაქტი და მორჩა. ამაზე ჩვენ საერთოდ არაფერი არ ვიცით. სარალიძის საქმეზე გამოძიების იმიტაცია მაინც შეიქმნა და ის სიცოცხლის უფლების დარღვევა სახელმწიფოს მხრიდან მაინც არ ყოფილა, მაგრამ მაჩალიკაშვილის შემთხვევაში... მინდა ძალიან მოკლედ შენი მოსაზრება მითხრა, რატომ წავიდა წულუკიანის ყურმოჭრილი მონა ალექსანდრე ბარამიძე თანამდებობიდან?
დავით ჯანდიერი: ყველაზე მნიშვნელოვანი არის ის, რომ ხარისხით არის გაცილებით მძიმე და რთული მაჩალიკაშვილის საქმე, იმიტომ რომ ის ეხება სახელმწიფოს ნეგატიურ ვალდებულებას, რომ დაიცვას სიცოცხლის უფლება და არა მხოლოდ იმ ვალდებულებას, რომ როდესაც სიკვდილი დადგა, შემდგომში გამოძიება იყოს დამოუკიდებელი და მიუკერძოებელი. მთავარი პრობლემა მაჩალიკაშვილის საკითხთან დაკავშირებით მდგომარეობს იმაში, რომ ეს არის ხელისუფლების დამოკიდებულება, როდესაც პანკისში არცერთი ხელისუფლების ოფიციალური პირი არ ჩავიდა. რაც შეეხება ამ ოპერაციის დაგეგმვას, არა მხოლოდ დაგეგმვა, არამედ შესრულებაც იწვევს ძალიან დიდ ეჭვს, რა საჭირო იყო ღამის საათებში ძალის დემონსტრირება და ამგვარი ტიპით ოპერაციის ჩატარება. 
გვარამია: ჩვენ ვნახეთ, რომ გაყალბებულია ფაქტები. იქ იყო საუბარი იმაზე, რომ ადამიანს კი არ ეძინა, არამედ აპირებდა, ესროლა ხელყუმბარა. მერე დასტურდება, რომ იქ ამას ადგილი არ ჰქონია. ჩართული იყო მთელი სუსი. ეს უბრალოდ გადაცდომა კი  არ არის და შემთხვევითობა, ამის შემდეგ უკვე ფაბრიკაციას ჰქონდა ადგილი საქმის და ამის მერე უკვე საერთოდ გამოძიებაზე უარია ნათქვამი. მთელი კომპლექსია პრობლემების, რომლებიც სისტემას ამხელს მთლიანად და არა ერთი კონკრეტული თუნდაც თანამდებობის პირის ან სპეცრაზმელის გადაცდომას, რომ მან რაღაცა სადღაც არასწორად გაისროლა, რაც ხდება ცივილიზებულ სახელმწიფოებშიც, მაგრამ აქ სხვა ტიპის პრობლემა იყო.
კვესიტაძე: რისი მანიშნებელია ბარამიძის წასვლა იუსტიციის მინისტრის მოადგილეობიდან? ეს ინფორმაცია უკვე 1 კვირაა პირადად მე ვიცი, მაგრამ ის დღეს ოფიციალურად დადასტურდა. 
დავით ჯანდიერი: „ქართულ ოცნებაში“ არიან ადამიანები, რამდენიმე ფანატიკოსის გარდა, რომლებსაც მიაჩნიათ, რომ წულუკიანი ნამდვილად არის ნეგატივი და ის უნდა წავიდეს.
კვესიტაძე: ეს ფანატიკოსი ალბათ გედი ფოფხაზეა, რომელმაც თქვა, რომ ამბრაზურასავით გადავეფარებიო. 
დავით ჯანდიერი: არიან ადამიანები „ქართულ ოცნებაში“, რომლებსაც ნამდვილად მიაჩნიათ, რომ წულუკიანი წარმოადგენს ნეგატივს და ნეგატივისგან „ქართული ოცნება“ უნდა გათავისუფლდეს, მიაჩნიათ, რომ წულუკიანის წასვლით ეს იქნებოდა გარკვეული ირიბი სიგნალი, რომ შესაძლოა, გარკვეული ხასიათის ცვლილებები ამ სისტემაში მოხდეს. ამავდროულად არიან ადამიანები, რომლებსაც მიაჩნიათ, რომ წულუკიანის მდგრადობისა თუ არამდგრადობის გათვალისწინებით, სასჯელაღსრულების დაწესებულებაში შეერთებით არ შეიძლება, ამ სამინისტროს სათავეში იყოს ის, იმიტომ რომ ეს უკავშირდება გლობალურად უსაფრთხოების თემას, თუმცა ყველაზე საწინააღმდეგო არგუმენტაცია არის ის, რომ მიაჩნიათ, რომ „ქართული ოცნების“ ამომრჩეველი ვერ გაიგებს და მათთვის იქნება დათმობაზე წასვლა, თუკი ისინი ამ მოთხოვნის შესაბამისად წულუკიანს გაუშვებენ.
გვარამია: „ქართული ოცნების“ „გაპრავების" თემა არსებობს. რიგითი ქართველი ამომრჩეველი როგორ „აპრავებს" ყოფიერებაში, ყოფაში წულუკიანის არსებობას ისევ იმ მაღალ თანამდებობაზე ან როგორ „აპრავებს" სასამართლოში რაც ხდება იმას, ან იმას, რაც ხდება პროკურატურაში. ხომ ძალიან მარტივია ერთი შეხედვით, რომ ყველაფერი დაბრალდეს წულუკიანს და ჩაირეცხოს, რაღაც დროით. ეს ვერ მოხდება თავისთავად, იმიტომ რომ არ არის მხოლოდ წულუკიანის ბრალი.
ჯანდიერი: ეს ნიშნავს, რომ ხელისუფლებამ უნდა აღიაროს თავისი წარუმატებელი პოლიტიკა სისხლის სამართლის სფეროში 6 წლის განმავლობაში, რითაც ის ამაყობდა. 
კვესიტაძე: კვირიკაშვილის გადადგომა ამომრჩევლის თვალში არ ჩანდა დათმობად? წულუკიანის გადაყენება რატომ უნდა იყოს დათმობა?
ჯანდიერი: ამას დიდი ანალიზი არ სჭირდება. ის ნარატივი, რომელიც ხელისუფლებამ შემოგვთავაზა იმ ცნობილი შეხვედრის შემდეგ, რომელსაც ჰქონდა ადგილი „ქართული ოცნების“ ოფისში, მდგომარეობდა იმაში, რომ სამართალდამცავ ორგანოებში, სისხლის სამართლის სფეროში მართლმსაჯულებასთან მიმართებაში პრობლემა არ არის.
გვარამია: მარტო განცხადება არ კმარა, ეს მისმა ამომრჩეველმაც არ დაიჯერა.
ჯანდიერი: გასაგებია, მაგრამ ფორმალურად ხომ ითქვა იმისთვის, რომ საკუთარი თავი გაემართლებინა.
გვარამია: მეორე დღეს ყველას თავი მოეჭრა, ვინც იმ შეხვედრიდან გამოვიდა და ეგ სისულელე ილაპარაკა.
ჯანდიერი:  ნუ დამაცვევინებთ იმ ადამიანებს, რომლებსაც...
გვარამია: არა, კი არ გაცვევინებთ, ვცდილობთ ლოგიკა დავიჭიროთ ამ ყველაფერში.
ჯანდიერი:  არ დამისრულებია წულუკიანის წასვლასთან დაკავშირებით.
კვესიტაძე: თქვენ ამბობთ, რომ წულუკიანი ტოქსიკურია თვითონ ხელისუფლებისთვისაც.
გვარამია:  ტოქსიკური კი არა, რადიაქტიულია უკვე.
კვესიტაძე: ამიტომ მისი წასვლა კარგი იქნებოდა ხელისუფლებისთვის, მაგრამ მას არ გაუშვებენ, რადგან ეს იქნება დათმობა ამომრჩევლის თვალში.
ჯანდიერი: დროებით არ გაუშვებენ. შემოდგომამდე მას მისცემენ..
გვარამია:  შემოდგომაზე არჩვნები აქვს „ქართულ ოცნებას“.
ჯანდიერი: დიახ და ამის შემდეგ  ან მანამდე მას მისცემენ შესაძლებლობას, რომ შერჩეულ იქნეს მთავარი პროკურორი და ეს იქნება მცდელობა, რომ წულუკიანს დაბრალდეს ის ახალი მთავარი პროკურორიც, რადგან ნებისმიერი მთავარი პროკურორი ამ თანამდებობაზე დაასრულებს ისე, როგორც მისი წინამორბედი, რადგან სისტემური პრობლემებია ქვეყანაში და სისტემის ცვლილების შესახებ მთავრობის გეგმა ჩვენ არ გვინახავს.
გვარამია:  ესე ზვარაკად წავა წულუკიანი, ესე ცხვარივით თავს დაადებს და ამას ყველაფეს გააკეთებინებენ და მერე თავს მოჭრიან და გადაადგდებენ? არ არის ეგეთი მარტივი.
ჯანდიერი: ის არ არის მარტივი მოთამაშე, მაგრამ ის არ არის ის მოთამაშე, რომელიც შეძლებს რაიმე წინააღმდეგობის გაწევას, რადგან მას არ აქვს ყველაზე მნიშვნელოვანი - არანაირი საზოგადოებრივი მხარდაჭერა, მათ შორის იმ ადამიანების, რომლებიც დღევანდელი ხელისუფლების მხარდამჭერებს წარმოადგენენ. დღევანდელი სიტუაცია, რომელიც წულუკიანთან მიმართებით არის შექმნილი, შეიძლება ის აგზავნის გარკვეულ სიგნალებს იმასთან დაკავშირებით, რომ ის არის საშიში, ის არ უნდა გაწირონ, მაგრამ მას ნამდვიოლად არ შეუძლია, ეს გააკეთოს ბიძინა ივანიშვილთან მიმართებაში.
გვარამია:  სანდრო ბარამიძეზე რას გვეტყვით?
ჯანდიერი: ბარამიძის წასვლას რააც შეეხება, ეს არის ნიშანი, რომ ყველაფერი კარგად არ არის და სავარაუდოდ წავიდა იმის გამო, რომ მას არ უნდა, რომ ჩაყვეს წულუკიანს და წულუკიანის წასვლის მომენტში ხალხს არ ახსოვდეს, რომ ის იყო მისი მოადგილე ამდენი წლის განმავლობაში. ბარამიძის დანიშვნის ერთადერთი სურვილი წულუკიანის მხრიდან თავის დროზე იყო ის, რომ ბარამიძე იყო ივანიშვილის ადვოკატი მისი მოქალაქეობის საკითხზე და მისთვის ბარამიძე წარმოადგენდა...
გვარამია: შალვა თადუმაძეც, ვინც შეიძლება წულუკიანის ადგილი დაიკავოს, როგორც ამბობენ.
ჯანდიერი: ეგ სხვა საკითხია, ამიტომ მისთვის მნიშვნელოვანი იყო ბარამიძის იმ ადგილზე ყოფნა, მაგრამ ის, რომ ბარამიძე აღარ არის ამ ადგილზე, ეს მიუთითებს ერთადერთ რამეს - ეს არის გარკვეული ტენდენცია იმის, რომ წულუკიანის საქმე მთლად კარგად არ არის. ბარამიძის შესანარჩუნებლად წულუკიანი ბევრ რამეს შეეცდებოდა, მაგრამ სამწუხაროდ ეს არ გამოვიდა. იუსტიციის სისტემაში ახლა არის საკმაოდ არეული სიტუაცია, მათ შორის სსიპებში და იმ ადამიანებთან მიმართებაში, რომლებიც არცთუ ისე ახლო წარსულში შორებლები იყვნენ თავად წულუკიანის.
კვესიტაძე:  წულუკიანი მარტო 3-კვირიან მთავრობაში კი არა, იმ მთავრობაშიც დარჩება, რომელსაც პრემიერი ბახტაძე წარადგენს?
ჯანდიერი: არ არის გამორიცხული, რომ ის კვლავ დარჩეს ამ მთავრობაში, მაგრამ მისი ბედი ნამდვილად არის გადაწყვეტილი.
გვარამია: წულუკიანი თუ ამ მთავრობაში დარჩა, არჩევნების ბედი ასე მარტივად, პოზიტიურად გადაწყდება „ქართული ოცნებისთვის“? რადიაქტიული ადამიანების შენარჩუნება არ იძლევა კარგ საარჩევნო რეზულტატებს.
ჯანდიერი: შეიძლება ისეთი დრო იქნეს შერჩეული წულუკიანის გასაშვებად, რომელიც არჩევნებამდე პერიოდთან იყოს დაკავშირებული და ეს განხორციელდეს დღეს ან ხვალ, ამიტომ ვნახოთ.
გვარამია: არჩევნების წინ პირმოღებული წულუკიანიც საინტერესო სანახავი იქნება.
ჯანდიერი: როდესაც ეს საკითხი ეხება იმ ადამიანს, რომელიც ყველაზე მეტად და დიდად განსაზღვრავს ქართულ პოლიტიკას, წულუკიანი ნამდვილად არაფერს არ წარმოადგენს და მისი სურვილები, თუნდაც სამაგიეროს გადახდის და მისი ბოღმა, რითაც ის ამახსოვრებს თავს ქართულ საზოგადიოებას, არაფრის მომცემი არ იქნება ამ ადამიანთან მიმართებაში.
გვარამია:  გააჩნია, რას იტყვის თეა წულუკიანი.
კვესიტაძე: საინტერსო იყო მისი განცხადებაც, რომელიც მან გააკეთა პარლამენტში მისვლის შემდეგ. ერთ განცხადებაში ამბობს, რომ „ვიქნები „ქართული ოცნების“ მხარდამჭერი და ვიქნები ისევ ამ გუნდში და მეორე წუთში ამბობს, რომ „ამ ქვეყანას სჭირდება ძლიერი ოპოზიცია“.
გვარამია: ის ამბობს, რომ „მე ვიქნები დანიშნული ოპოზიცია“.
კვესიტაძე:  ამის გაცხადება ასე ღიად რატომ უნდა მომხდარიყო, არ მესმის.
გვარამია:  წულუკიანი არ გამოირჩევა განსაკუთრებული სიბრძნით თავის გამონათქვამებში და ძალიან ბევრ სისულელეს ამბობს ჭკვიანური იერით. საინტერსოს ვერ ვუწოდებდი ამ განცხადებას, არის სრულიად სულელური.

დათო ზურაბიშვილი: მე ვერ ვხედავ იმ მომენტს, თითქოს წულუკიანი მოიაზრებდეს თავს ოპოზიციაში, გინდა ასეთ ოპოზიციაში, გინდა ფსევდო ოპოზიციაში.
კვესიტაძე: წამოცდომა იყო?
დ. ზურაბიშვილი: არაფერი წამოცდომა არ იყო. მთელი კონტექსტიდან რაც ილაპარაკა და მან არაერთხელ გაუსვა ხაზი, რომ ის თუ არ იქნება მინისტრი, მაინც „ქართულ ოცნებაში“ იქნება  და მაინც იმ გუნდში იქნება, უბრალოდ, როდესაც თქვა, რომ შეუტევს უფრო მეტი რიხით ოპოზიციას, იგულისხმა, რომ როდესაც ის ოპოზიციას შეუტევს, ცუდი ოპოზიცია ამით დასუსტდება და მერე მოვა კარგი ოპოზიცია. სხვანაირად ვერ გავიგე.
კვესიტაძე: გარედან შეუტევს ოპოზიციას?
გვარამია:  ჩვენზე უფრო დაბალი წარმოდგენის ყოფილხართ წულუკიანზე, რაც რთული მისაღწევია.
დ. ზურაბიშვილი: მე ვერ წარმომიდგენია ის ოპოზიციაში. „პატრიოტთა ალიანსში“ თუ წავა, არ ვიცი. თუ წავა, მგონია, შეეცდებიან, სადღაც დაასაქმონ „ოცნებაში“.
კვესიტაძე: ალბათ იგულისხმა, რომ „მე აქედან „ქართული ოცნების“ ინტერესებს დავიცავ და...“
დ. ზურაბიშვილი: უფრო კარგად დამარხავს ენმ-ს თავისი აზრით. მერე იმის ნანგრევებზე წარმოიქმნება რაღაც კარგი.
გვარამია: თქვენ როგორ კითხულობთ ივანიშვილის ბოლოდროინდელ ნაბიჯებს? მე და ეკას დიდი კამათი გვაქვს. ის ფიქრობს, რომ მოიშორა კვირიკაშვილი იმიტომ, რომ ძლიერდებოდა კლანი ეკონომიკურად. რაღაც თვალსაზრისით ამას ვეთანხმები, მაგრამ მაინც მგონია, რომ რაღაც თვალსაზრისით დასჭირდა ამის გაკეთება, იმისთვის, რომ შეექმნა კრიზისზე რეაგირების იმიტაცია.
კვესიტაძე:  ორივე ერთად გააკეთა, მე მაგას ვამბობ. იტყვის, რომ „ხედავთ, მე ხელისუფლება შევცვალე“.
გვარამია: რამდენად შეძლებს კრიზისის ეს იმიტიაცია გამოკრისტალდეს იმ ვითრებაში, თუ ტოვებს წულუკიანს, გახარიას, აბსოლიტურად კომიკურ პრემიერს, რომელსაც იმდენი ჩონჩხი აღმოაჩნდა კარადაში, რომ უკვე ვეღარ ვითვლით და ყოველდღიურად გამოდის დღის სინათლეზე. ეს ყველაფერი რას გვასწავლის ივანიშვილის მდგომარეობის შესახებ?
დ. ზურაბიშვილი: თუ გავითვალისწინებთ იმ სისტემას, რა სისტემაშიც ვართ, რაც ხდება, ყველაფერი ხდება ლოგიკურად. არაფერი გასაკვირი და განსაკუთრებული არ ხდება.  სისტემა მდგომარეობს იმაში, რომ ქვეყანას მართავს ერთი ადამიანი, ბიძინა ივანიშვილი, როგორც ბიზნეს-კორპორაციას. თვითონ მას მიაჩნია თავი ამ კორპორაციის მფლობელად და დანარჩენი ჰყავს მმართველი მენეჯერები. ეს მმართველი მენეჯერი პრინციპულად უარყოფს პარტიულ მმართველობას, როგორც პოლიტიკური პარტიების მეშვეობით და პოლიტიკურ მმართველობას, პოლიტიკოსი არის მფლობელი ანუ პოლიტიკას ის განსაზღვრავს ერთპიროვნულად. 
გვარამია: რაში სჭირდება წულუკიანი? ამ წუთში რადიაციულია ხომ? მასაც აზიანებს.
დ. ზურაბიშვილი: ამ მმართველობის სისტემას აქვს ერთი მინუსი - ქვეყანა არ არის კორპორაცია. არ შეიძლება, ვინმე იყოს ქვეყნის მფლობელი, ხომ?
გვარამია: კორპორაციის მართვაშიც ვერ გეთანხმებით. კორპორაციას რომ მართავ, გინდა, რომ იყოს წარმატებული. ამ შემთხვევაში ისეთი ხალხით მართავს და ისე მართავს, რომ ვერ იქნება ეს კორპორაცია წარმატებული.
დ. ზურაბიშვილი: რა თქმა უნდა, ვერ იქნება. სახელმწიფოს მართვა არ შეიძლება იმ პრინციპებით და მეთოდებით, რითაც მართავ შპს-ს, რითაც მართავ კორპორაციას.
გვარამია: არც კორპორაციის მართვა არ შეიძლება უნიჭო მენეჯერებით.
დ. ზურაბიშვილი:  ეს სხვა საქმეა, რამდენად ნიჭიერია, რამდენად უნიჭო. ამ შემთხვევაში გენიოსები რომ მოიყვანო, როდესაც შენ მაგ, მოგყავს პრემიერ მინისტრი, რომელიც რეალურად უნდა იყოს ქვეყნის ხელმძღვანელი, როდესაც მას უყენებ იმთავითვე წინაპირობას, რომ ძალოვანი სტრუქტურები შენ არ გემორჩილება...
გვარამია:  ესეც არის კორპორაციაში წესი, რომ როცა დამფუძნებლები ნიშნავენ დირექტორს, დირექტორი წყვეტს უკვე ყველაფერს. დამფუძნებლები აღარ არიან იქ. მათ შეუძლიათ, თქვან, რომ შენ არ უძღვებოდი კორპორაციას წარმატებულად, ამიტომ მოგხსენით, მაგრამ ყოველდღიურ საქმიანობაში არ ერევიან. თქვენ რასაც ყვებით, ეს კორპორაციაც არ არის. სხვა ტიპის რაღაცაა, სინდიკატია გაურკვეველი.
დ. ზურაბიშვილი: 90-იანი წლების ტიპის ბიზნესის პრინციპებიდან გამომდინარე, მაგრამ ზოგადად კორპორაციის ფარგლებში პოლიტიკას განსაზღვრავს ერთი ადამიანი.
გვარამია:  ერთი ადამიანი მაინც, წარმატებული, მთელი ამ წლების განმავლობაში გახსენდებათ, რომელიც შექმნა ივანიშვილმა? არცერთი ცალი არ არსებობს.
დ. ზურაბიშვილი: თვითონ ივანიშვილის შეხედულებიდან გამომდინარე ეს არ არის ამ შემთხვევაში მთავარი. მთავარია სხვა რამ - ქვეყნის მართვა შესაძლებელია ან პოლიტიკური პარტიებს მეშვეობით, ხალხის მიერ თავისუფალ არჩევნებში როდესაც მოდიან პოლიტიკური პარტიები და მერე იქმნება უფრო დიდი კოალიციები ან მცირე კოალიციები, ვიღაც ხელისუფლებაშია, ვიღაც ოპოზიციაში, გადანაწილებულია ხელისუფლება, სასამართლო ხელისუფლება არსებობს, ა.შ. თუ ეს მართვა არ გვაქვს და მართვა ხორციელდება ერთი ადამიანის მიერ და ძალოვანი სტრუქტურების მეშვეობით, ყოველთვის მივალთ იმ შედეგამდე.
კვესიტაძე: ახლა ამ ნაბიჯებით რას აკეთებს?
დ. ზურაბიშვილი:  მე ასეთი შთაბეჭდილება მრჩება, რომ არ იციან კარგად, რას აკეთებენ. არ არიან ჩამოყალიბებული, როგორ და რა გააკეთონ და რანაირად.
გვარამია:  ეს კრიზისის ყველაზე რთული ფორმაა.
დ. ზურაბიშვილი: მმართველობაში სერიოზული კრიზისი რომ არ ყოფილიყო, ივანიშვილი არაფრის დიდებით არ დაბრუნდებოდა პარტიის თავმჯდომარის პოსტზე. ეს არის აბსოლიტურად იძულებითი პოზიცია.
გვარამია:  მის საპრეზიდენტო კანდიდატობასთან დაკავშირებით რას ფიქრობთ?
დ. ზურაბიშვილი: არავინ არ იცის, რა იქნება. მე ეჭვი მაქვს, რომ თვითონაც არ უნდა იცოდეს ახლა, ვინ იქნება. უბრალოდ მას იმედი აქვს.
კვესიტაძე:  თვითონ რომ არ იქნება, ამაში დარწმუნებული ვარ.
დ. ზურაბიშვილი:  თვითონ არ იქნება და მისთვის ის, რომ პარტიის თავმჯდომარედ მოვიდა, ესეც სერიოზული ტვირთია. მას გაცილებით ერჩივნა, ყოფილიყო ისე, ჰყოლოდა მმართველი მენეჯერი, მაგრამ მმართველი მენეჯერი ამ სისტემაში, რომელიც ივანიშვილმა შექმნა - ჯერ იყო ღარიბაშვილი, მერე კვირიკაშვილი - არ არსებობს. ყოველთვის ხდება ის, რომ კორუფციული გარიგებები იწყება. რა უნდა გააკეთოს იმ პრემიერ მინისტრმა? ძალოვანი სტრუქტურები მას არ ემორჩილება, ქვეყნის მართვა უნდა დააპიროს, ამიტომ შეეცდება, თავისიანები დანიშნოს, იქ დანიშნა, აქ დანიშნა, მერე ტენდერში მოაგებინოს ვიღაცას, არ მოაგებინოს და ამ ყველაფერს ივანიშვილი თან აკონტროლებს, უყურებს სუს-ის მეშვეობით და მერე, როცა დაინახავს, რომ 2-3 ადგილას ფესვების გადგმის მსგავსი რამ ხდება, იმ წუთშივე იცილებს იმ პრემიერს, როგორც მოიცილა ღარიბაშვილი, კვირიკაშვილი. ახლა მოიყვანა სრულიად ახალი ადამიანი, რომელსაც არავინ იცნობს და არავინ ვიცით, კარგია, ცუდია, რა შეუძლია...
გვარამია: რაც ვიცით, ისიც არ ვიცოდეთ ნეტა.
კვესიტაძე: პოლიტიკურად ის არის არავინ.
დ. ზურაბიშვილი: პოლიტიკურა ის არავინ არ არის. რუსები რომ იტყვიან -„კოტ ვ მეშკე“, ეგეთია. ასეთები 100-დან 99 შემთხვევაში ვერ ხდებიან პოლიტიკური ლიდერები, როგორც ვერ გახდა კვირიკაშვილი, მიუხედავად იმისა, რომ უკეთესი პოზიციები ჰქონდა, ვიდრე ბახტაძეს აქვს.
გვარამია: რატომ არ ემშვიდობება წულუკიანს?
დ. ზურაბიშვილი: წულუკიანის საქმე ალბათ გადაწყვეტილია. შეიძლება ახლა არ მოხდეს მისი გაშვება და მოხდეს მოგვიანებით ან ვთქვათ საპრეზიდენტო არჩევნების წინ გააკეთოს ან შეიძლება ახლაც არ გააკეთოს, ეს რეალურად ივანიშვილის გადასაწყვეტია, მე არ მგონია, რომ წულუკიანი ჩაუდგეს ივანიშვილს ისეთ პოზიციაში, რომ დაშანტაჟება დაუპიროს ან რაღაც. ასეთ რაღაცეებზე ივანიშვილი რეაგირებს ძალიან მწვავედ.
გვარამია:  ვიცით, როგორ რეაგირებს რადიკალურ გადაწყვეტილებებზე წულუკიანი.
დ. ზურაბიშვილი: რა უნდა გააკეთოს წულუკიანმა? წულუკიანს რაც აქვს გაკეთებული, ფორმალურად ივანიშვილი არსად არ ფიგურირებს და თავის თავს ხომ ვერ გამოაძვრენს?
გვარამია: ფორმალურად ივანიშვილი არსად არ ფიგურირებს, მაგრამ არაფორმალურ მმართველობაზე ლაპარაკობს მთელი საერთაშორისო თანამეგობრობა.
დ. ზურაბიშვილი: არაფორმალურ მმართველობაზე რომ არ ყოფილიყო ლაპარაკი, ის არ მოვიდოდა პოლიტიკურ ლიდერად. მე პრაქტიკულად გამოვრიცხავ, რომ ივანიშვილს ვინმე აშანტაჟებდეს „ქართულ ოცნებაში“. არცერთი არ არის იქ ეგეთი, რომ რაღაც პოლიტიკური ზურგი ჰქონდეს, რაღაც ასეთ რისკზე წამსვლელი იყოს.
გვარამია: მაშინ რითი აიხსნება, რომ ადამიანი, რომელსაც არ აქვს არანაირი პოზიტივის მომტანი მხარეები და არის მხოლოდ ნეგატივის მომტანი, დღეს დარჩა მთავრობაში და სავარაუდოდ კიდევ დარჩება?
დ. ზურაბიშვილი: ეს ივანიშვილის თვალში პლიუსია, იმდენად მინუსი კი არ არის. ის თუ არავის არ უნდა და მაინც და მაინც კარგი თვალით არ უყურებს არც ოპოზიცია, არც სამოქალაქო საზოგადოება...
გვარამია: ხალხი, რაც მთავარია.
დ. ზურაბიშვილი: ხალხი არჩევნებზე რეალურად ხმას აძლევს არა „ქართულ ოცნებას“. 2016-შიც არ ბრწყინავდა „ქართული ოცნების“ გუნდი დიდი კვალიფიკაციით, მაგრამ ხალხი ხმას აძლევს პირადად ივანიშვილს. ჯერ-ჯერობით ასეა. ეროზია ხდება, მაგრამ ივანიშვილი თვლის და ჯერ-ჯერობითაც არის ასეთი სიტუაცია, რომ სანამ არის ალტერნატივად ენმ და სააკაშვილი, მანამდე ივანიშვილს არ ემუქრება რამე სერიოზული პრობლემა, თუმცა ეს ვერ გაგრძელდება დიდხანს და შეუძლებელია, მუდმივად სააკაშვილის დაბრუნების შიშზე თამაშით გადააგოროს კრიზისები, რაც მან მოახერხა 2016 წელს, ამ სქემამ იმუშავა.
გვარამია: სააკაშვილი არ არ მარტო ამ ველზე.
დ. ზურაბიშვილი:  იგივე „ევროპული საქართველოც“. ძირითადად ეს ორი პარტიაა ხომ?
გვარამია: ამორტიზირებული არგუმენტია, რომ ვიღაცას დაემუქრო სააკაშვილით და მე ვერ დაგეთანხმებით, რომ ივანიშვილი საზოგადოების აღქმაში ვინმეზე ნაკლებად საშიშად გამოიყურება. მე მგონია,რომ გაცილებით საშიშად გამოიყურება ყველაზე, ერთად აღებულზე.
დ. ზურაბიშვილი: კვლევებიც ამას უჩვენებს, ეს აირაის კვლევა იქნება თუ ენდიაის, ბოლოს რომ კვლევა იყო იუნისეფის, ყველა კვლევა უჩვენებს, რომ პოზიტიური მოლოდინები „ქართული ოცნებისგან“ ნაკლებად არის, მაგრამ შიში იმისა, რომ კვლავ არ დაბრუნდეს ძველი ხელისუფლება, მაინც...
გვარამია: არ გაუზომია არცერთ კვლევას ივანიშვილი საკუთრივ და ყველაზე მაღალი რეიტინგი ყველა ამ კვლევაში სახელისუფლებო ფიგურებიდან ჰქონდა გადამდგარ პრემიერს.
დ. ზურაბიშვილი: ეს რეიტინგები ძალიან ისეთია რა.  შეგვიძლია ძალიან მარტივად დავთვალოთ არითმეტიკულად არჩევნების შედეგის მიხედვით 2016-17, პრაქტიკულად წინა ხელისუფლების მომხრე, იქნება ევროპულ საქართველოსთან ერთდ, პრინციპში 2016-ში ერთად იყვნენ ევროპული საქართველო და ენმ, დაახლოებით 400 000 ადამიანის ფარგლებში ტრიალებს წინა ხელისუფლების მხარდამჭერთა რიცხვი. „ოცნების“ მომხრეთა რიცხვი, დაწყებული 2013-დან მოყოლებული 2017-ის ჩათვლით ან ის ადამიანები, ვინც „ოცნებას“ აძლევენ ხმას, ეს ადამიანები დაახლოებით ტრიალებენ 800 000-ის ფარგლებში.
გვარამია: 800 000 არ არის ის ციფრი, რომელიც დაუმარცხებელია.
დ. ზურაბიშვილი: რა თქმა უნდა არ არის, მაგრამ ის უნდა მოაკლდეს, ან უნდა გააქტიურდეს...
გვარამია: ნაცმოძრაობამ 2012 წელს 800 000-ზე უფრო მეტი რაოდენობით წააგო არჩევნები.
დ. ზურაბიშვილი:  მაშინ მილიონზე მეტი ჰქონდა ქართულ ოცნებასაც და მაშინ უპრეცედენტო აქტივობა, ასეთ აქტივობას თუ მიაღწევს, ძალიან უნდა გაბრაზდეს ამომრჩეველი და სერიოზული მობილიზება... ჯერ არ არის აქამდე მისული.
გვარამია: ხედავთ დინამიკას მაგ მიმართულებით?
დ. ზურაბიშვილი:  ეს ასეა. თუმცა განსხვავებით წინა ხელისუფლებისგან ამ ხელისუფლებას უფრო აქვს მომენტი, რომ ალაგ-ალაგ აკეთებს დათმობებს, მაგ. ვიღაცას მოხსნის ან გამოცვალა პრემიერ მინისტრი, გაუშვა ვიღაც, კარუსელი კი არ დაატრიალა.
კვესიტაძე: თქვით, რომ არ აქვს მნიშვნელობა, მთავრობაში ვინ იქნება. რასაკვირველია, ყველაზე მთავარი არის ივანიშვილი. ძალიან მნიშვნელოვანია, მთავრობაში ვინ იქნება. კვირიკაშვილს მაინც პოზიტიური რეიტინგი ჰქონდა, ბოლო პერიოდში მის გამოსვლებს თუ არ ჩავთვლით. თავიდან ის იყო აღქმული ადამიანად, რომელიც არის მშვიდი, გაწონასწორებული, ერკვევა ეკონომიკაში, საშუალო სტატისტიკური ამომრჩევლისთვის იყო მისაღები ფიგურა. დღეს გაიწირა ეს ფიგურა და თან იმ მოთხოვნებში ეს არაფერ შუაში არ იყო, უცებ გადაამისამართეს იუნისეფის პროფილების გამო.... დანიშნეს ბახტაძე, რომელიც...
გვარამია: ღარიბაშვილზე ნაკლებ წონადიც არის. ცნობადობაც კი არ აქვს.
კვესიტაძე: ნულია ამ შემთხვევაში და რჩება თეა წულუკიანი, დიდი ვარაუდით. ადამიანი, რომელიც ანდამატივით იზიდავს ყველა უარყოფით ემოციას, რომელიც გროვდება „ქართული ოცნების“ მიმართ. ამაში რა ლოგიკაა?
დ. ზურაბიშვილი: კვირიკაშვილის მოხსნა დიდი ხანია უნდა ივანიშვილს.
კვესიტაძე: არა ხალხის განწყობების მიხედვით რეაგირებს, არამედ თავისი პირადი ინტერსებიდან გამომდინარე.
დ. ზურაბიშვილი:  ის რეაგირებს პირადი ინტერესებიდან გამომდინარე, თუმცა ნუ ვიტყვით, რომ ის არ უყურებს ხალხის განწყობებსაც. უყურებს, მაგრამ ის აქ  ვერ ხედავს იმხელა საფრთხეს, რომ სისტემაში სერიოზულ ცვლილებაში დაფიქრდეს. ის ასევე უყურებს უცხოელების და დიპკორპუსის და დასავლეთ ევროპის, აშშ-ს დამოკიდებულებაც მნიშვნელოვანია მისთვის, იგივე რუსეთის პოლიტიკა...
გვარამია: თქვენ რას ხედავთ? იმდენ რამეზე ვთქვით, რომ ვერ ხედავს, არ იცის, ბოლომდე ჩამოყალიბებული არ არის... კრიზისის ყველაზე მძიმე ფორმა არის ის, როდესაც არ იცი, რომ კრიზისია და იმყოფები კრიზისში.
დ. ზურაბიშვილი: ეს ასეა, მაგრამ ჯერ-ჯერობით ის სისტემა, რაც მან ააგო და ის მეთოდები, რასაც იყენებდა, ივანიშვილის თვალით რომ შევხედოთ, მას მოუტანა წარმატება. ის ასე თვლის. ის წარმატებულად თვლის თავს - მოვიდა 2012-ში, დაამარცხა სააკაშვილი, 2016-ში საკონსტიტუციო უმრავლესობით მოვიდა და რა გუნდით მოვიდა, ვხედავთ აგერ. თითქოს მძიმე სიტუაციაში იყო, მაგრამ მოვიდა უმრავლესობით. 2017-ში ასევე სრული გამარჯვება მოიპოვა ყველგან და მისი გადმოსახედიდან რატომ უნდა შეცვალოს მან ეს მმართველობის სტილი? მოაქვს და მოაქვს წარმატება. უბრალოდ ამ მმართველობის სტილს ის აქვს, რომ გროვდება, გროვდება და ერთ დღეს არ იმუშავებს ეს არაფერი და სრულიად სხვა ვითარებაში აღმოჩნდება, მაგრამ ჯერ-ჯერობით... ყველა ადამიანი ასეთია, რომ რისი მეშვეობითაც წარმატებას აღწევს, იმის გადასინჯვას ის არ ახდენს.
გვარამია: ოქროს კვერცხის მდებელი ქათამია ფაქტიურად.
დ. ზურაბიშვილი: ასე თვლის, რომ ჯერ-ჯერობით ეს ოქროს კვერცხები იდება და იდება და რატომ უნდა შეცვალოს? ის ასე თვლის, რომ არ უმართლებს, აი კვირიკაშვილმა არ გაუმართლა, იქ მარგველაშვილმა არ გაუმართლა, მანამდე ღარიბაშვილმა და ახლა იმედი აქვს, რომ ბახტაძე გაუმართლებს. როცა ბახტაძეც ვეღარ გაუმართლებს, მერე გვიანი იქნება ალბათ.
გვარამია:  იმდენი გაურკვევლობა მოვისმინე, რომ შეგნებულად ვაგროვებდი ამ გაურკვეველ პასუხებს და შთაბეჭილება მრჩება, რომ იმდენად გაურკვეველია ვითრება, რომ ყველაზე მძიმე ფაზა დგება კრიზისის, როდესაც ხარ კრიზისის შუაგულში, მაგრამ ამის შესახებ არ იცი.
კვესიტაძე: იცი, მაგრამ არ იცი, როგორ გამოხვიდე. მე მგონი, თვალნათელი იყო კრიზისი, ქუჩაში იყო.
გვარამია: მიუხედავად ამისა, არაფერი არ გვაჩვენებს, რომ ეს აღიარებულია და რეაგირება ამაზე მიმდინარეობს. მე კრიზისშიც ვყოფილვარ, ხელისუფლების ნაწილიც ვყოფილვარ და მინახავს აღიარებებიც ამ კრიზისების, რეაგირებებიც და ა.შ. მას კარუსელს დაარქმევ, მსხვერპლშეწირვას, მოხსნას თუ ა.შ. მე ეს რეაგირებები მინახავს და გამოსვლაც მინახავს კრიზისიდან.ეს სიტუაცია, რომელიც ახლა არის, მიჩენს ეჭვს, რომ ეს კაცი კრიზისის მენეჯემენტში არის ძალიან უმწიფარი, რადგან პირველი სერიოზული კრიზისისთანავე ის უბრალოდ აილეწა, წულუკიანის დატოვებას მე აუცილებლად დავარქმევ ალეწვას, რადგან ეს იქნება პირდაპირ აღიარება, რომ სხვანაირად მართვა მე არ შემიძლია.
კვესიტაძე: ვნახოთ, დარჩება თუ არა წულუკიანი. გვინდა - არ გვინდა, ეს მაინც რჩება მთავარ ინტრიგად სამკვირიანი მთავრობის.
გვარამია: ჩემთვის მთავარი ინტრიგაა - გვინდა თუ არ გვინდა? წულუკიანის დარჩენა ჩემთვის არის პირდაპირ სიგნალი იმისა, რომ ივანიშვილი ვერ დარჩება.“  

